
Pepa in ej loore U.S. Rā en an Jikin Jelalokjen Model Kakien in Kōjbarok ko 
Keaañ (Juun 2009) ippān melele ko rejenolok kake Oregon kien ilo an aikuj. 

 
 

Pepa in ej kabojjak ñan 2020-2021 jikuul yiiō. Botaab, pepa in enij jerbal ñan ñe jikuul bukwōn 
ko renij jella. 

 
 

Kajjitōk ak ļōmnak ko kake pepa in remaroñ etal ñan: 
 
 

Office of Enhancing Student 

Opportunities Oregon Department of 

Education 

255 Capitol Street 

Salem, OR 97310 

(503) 947-5634 
 
 

Pepa in ej pād aunļain ilo Kakien in Kōjbarok webjait: 

https://www.oregon.gov/ode/rules-and-policies/Pages/Procedural-Safeguards.aspx 
 
 

 
 

Melele ko ilo bōk in ej ñan: 
 

• Pārōn ro an ajri āinwot an kōmelele ilo CFR 300.30, ro rej, ak remaroñ, kōkar ñan special 
education jerbal ko iumwin Individuals with Disabilities Education Act (IDEA, Kakien in 
Jelalokjen ñan Armej ro Ewōr Aer Utamwe). 

 
• Rijikuul rūtto ro ewōr aer utamwe ak ro rejañin tōpar joñoul ralitōk yiiō ak rej lale er 

māke ekkar ñan kien ilo ORS 419B.550 ñan 419B.558 im OAR 581-015-2325. 

Ej kakien eo an State Board eo an Jelalokjen im juon kōttōpar an Oregon Rā eo an 
Jikin Jelalokjen ke enij ejelok kalikjeklok ak kamijak ikkijen bwij, kōlar in kil, ñe juon 
armej eṃaan ak kōrā, jekjek in pālele, kabuñ, ia eo juon eaar ḷōtak ie, yiiō ak utaṃwe 
ilo jabdewōt būrokraaṃ in jeḷalokjen ko, makūtkūt, ak jerbal. Armej ro ewōr aer 
kajjitōk kake bellok ko ñan aolep im ejelok kalikjeklok ej aikuj tōpar e lak State 
Superintendent of Public Instruction ilo Oregon Department of Education, 255 
Capitol Street NE, Salem, Oregon 97310; talboon 503-947-5634; fax 503-378-5156. 

https://www.oregon.gov/ode/rules-and-policies/Pages/Procedural-Safeguards.aspx

MELELEIN JUON “PĀRŌN” 

IDEA ej lelok jōt jimwe ko an pārōn ro an ajri ro ewōr aer utamwe. Juon pārōn emaroñ: 

• Juon eo lukkun jinen ak jeman ak juon pārōn eo eaar kaajiriri ki ajri eo; 

• Juon foster pārōn an juon ajri; 

• Juon rikōjbarok (ijeḷakin juon State agency) ak juon bar armej ej bok eddo ekkar ñan kien  
ājmour eo an ajri eo; 

• Juon armej eo ej āinwot juon pārōn ak juon pārōn eo ej bōk jikin juon lukkun pārōn 
jen bōtōktōk ak juon pārōn eo ej kaajriri (ekoba juon jibun, steppārōn, ak juon bar 
nukin) im ajri eo ej mour ippān; ak 

• Juon surrogate pārōn emōj an jikuul bukwōn ak juon jikin ekkajet karōk e. 

Elañe elaplok jen juon armej ej kōkar ñan an makūtkūt āinwot juon pārōn, im lukkun pārōn eo ak 
pārōn eo ej kaajriri ej kajeoñ in makūtkūt āinwot pārōn eo, lukkun pārōn eo ak pārōn eo ej 
kaajriri ej ḷōmnak pārōn iumwin IDEA. Botaab: 

• Kien in ejjab jerbal elañe lukkun pārōn eo ak pārōn eo ej kaajriri eo ejelok an 
ṃaroñ iuṃwin kien ñan kōmman kelet ko ikkijen jeḷalokjen ñan ajri eo. 

• Elañe ewōr juon ortar jen iṃōn ekajet ak juon judicial decree ej kwalok kajeen 
armej(ro) rejenolok im remaroñ makūtkūt āinwot juon pārōn an juon ajri ak ñan 
kōmman kelet in jeḷalokjen ilo etan juon ajri, armej eo enij pārōn ñan special 
education wūn ko. 

Rijikuul ro emōj aer tōpar 18 yiiō dettan, rijikuul ro rediklok lak emōj aer māre, ak ro rej 
māke bōk eddoier ilo an kien kotlok, im ilo an ejelok aer rilale mōn ekkajet eaar karōk, ej aer 
māke eddo ñan kōmman kelet ko, kake jeḷalokjen eo aer māke. Rijikuul rein enij wōr aer 
aolep IDEA pārōn jiṃwe ko emōj kōmeḷeḷe ki ilo pepa in. 

Kakōlḷe in ej kwalok jikin ko rekkar ñan rijikuul ro rerūtto im/ak ro rej māke lale er ilo an kien 
kotlok. 

Lale bwe jiṃwe ko ilo bōk in renij jerbal ñan juon ajri eo enij bar jerbal ñan juon rijikuul 
rūtto eo ej kōkar iuṃwin IDEA. 

Ejjab aolep rijikuul ro ewōr aer utaṃwe rej kōkar ñan special education jerbal ko iuṃwin IDEA. 
Jōt rijikuul emaroñ wōr aer utaṃwe ko rej jelot oktak ko rellap ilo mour ak rejjab tōpar aikuj in 
kōkar ñan juon ian kilaaj in utaṃwe ko iuṃwin IDEA. Ajri rein remaroñ bobrae iuṃwin eloñ 
federal kakien oktak ko, āinwot Jekjen 504 ilo Rehabilitation Acct of 1973 ak American with 
Disabilities Act (ADA). Jiṃwe ko an ajri rein im pārōn ro aer epāāke doon, ak rejjab juon wōt, 
āinwot kakien in kōjbarok ko rej kōmeḷeḷe ilo bōk in. Ñan elaplok meḷeḷe kake kakien in, kepāāke 
jikuul bukwōn Section 504 coordination eo am ak lale meḷeḷe ko ilo ODE Jipel Jiṃwe webjait. 

http://www.oregon.gov/ode/students-and-family/equity/civilrights/Pages/default.aspx

MELELEKADU KO 

Individual with Disabilities Education Act (IDEA), federal kakien ikkijen abṇōṇō in jeḷalokjen an 
rijikuul ro ewōr aer utaṃwe, aikuj an jikuul lelok ñan pārōn ro an juon ajri eo ewōr an utaṃwe 
juon kōjjeḷa eo ewōr likio in kōmeḷeḷe ikkijen kakien in kōjbarok ko rej pād iuṃwin IDEA im  
U.S. Rā eo an Jeḷalokjen kien. Juon kape in kōjjeḷā in ej aikuj etal ñan pārōn ilo diktata juon alen 
juon jikuul yiiō, im juon kape ej aikuj etal ñan pārōn ro: (1) elikin leakḷok eo kein kajuon ak 
pārōn kajjitōk ñan etale; (2) elikin lelok special education abṇōṇō eo kein kajuon ñan State 
iuṃwin 34 CFR 300.151 ñan 300.153 (OAR 581-015-2030) im elikin an etal due process kajjitōk 
in keej iuṃwin  300.507 (OAR 581-015-2345) ilo juon jikuul yiiōr; (3) ñe juon kelet ej kōmman 
ñan bōk juon jerbal in katakin ñan ajri eo nejum im ej kōmman oktak ilo karōk; im (4) ilo am 
kajjitōk. 

Aolep jiṃwe ko ilo pepa in rej epāāke Part B ilo IDEA. Part B ekoba ajri ro jen jilu yiiō (3) lak ñan 
roñoul-juon (21). ODE ej bar kōmman kōjjeḷā in kakien in kōjbarok ñan ajri ro rej kab ḷōtak – lak 
ñan lalem (5) yiiō ilo Early Intervention/Early Childhood Special Education (EI/ECSE) būrokraaṃ 
ko. 

Kōjjeḷā in Kakien in Kōjbarok ej bar herbal ñan pārōn ro ajri ro nejier ewōr aer utaṃwe rej pād 
ilo jabdewōt Oregon charter jikuul. Iuṃwin Oregon kien, bukwōn eo charter jikuul eo ej pād ie 
ej bōk eddo ñan special education. 

 
KŌJJEḶA  ILO JEJE 

Kojella. 

Jikuul bukwōn eo am ej aikuj lewaj ñan eok kōjjeḷā ilo jeje (lewaj ñān eok jōt melele ko rejenolok 
ilo jeje), ilowaan joñan juon ien eo ewōr wūnin mōkta jen an: 

1. Kōtmane ñan jinoe ak ukōt kajeen, etaaḷe, ak karōk in jeḷalokjen eo an ajri eo nejūm, 
ak an etal juon free appropriate public education (FAPE) ñan ajri eo nejum;  ak 

2. Jab konan jinoe ak ukōt kajeen, etaale, ak karōk in jeḷalokjen eo an ajri eo nejūm, ak an 
etal FAPE ñan ajri eo nejum. 

Kobban kōjjeḷā eo 

Kōjjeḷā eo ilo jeje ej aikuj: 

1. Kōmeḷeḷe ki jerbal eo jikuul bukwōn eo am ej kōtmane ak jab konan bōk; 

2. Kōmeḷeḷe wūnin an jikuul bukwōn eo am kōtmane akṃakokoun bōk jerbal eo; 

3. Kōmeḷeḷe ki kajojo etale jerbal, teej, rekoot, ak ripoot jikuul bukwōn eo am eaar 
kōjerbaḷe ilo kelet in kōtmane ak ṃakokoun bōk jerbal eo; 

4. Kobaiki am kwalok ke ewōr am kōjbarok ko iuṃwin kakien in kōjbarok ilo part B 
in IDEA; 

5. Kwalok waween am maroñ bōk kape in Kōjjeḷā in Waween Kōjbarok kein elañe jerbal eo 
jikuul bukwōn eo am ej kōtmane ak jab konan bōk ejjab juon leaklok eo eaar kōmman 
ṃōkta lak ñan etale; 

6. Kobaiki jōt jikin ñan am kepāāke ñan jipañ ilo meḷeḷe IDEA eo; 

7. Kōmeḷeḷe ki jabdewōt bar kelet ko individualized education program (IEP) Kumi eo 
an ajri eo nejum rekar ḷōmnak kake im wūnin an kelet ko kar jab tōprak;  im 

8. Lelok kōmeḷeḷe in jekjek ko jōt rekkar ñan jikuul bukwōn kōtmane 
ak ṃakokoun bōk. 

Kōjjeḷā ilo juon kajin eo ebidodo meḷeḷe 

Kōjjeḷā eo ej aikuj: 

1. Jeje ilo juon kajin eo lobwilej emaroñ meḷeḷe;  im 

2. Iwaj ilo kajin eo ekkā am kōjerbaḷe ak juon bar waween leto letak meḷeḷe eo kwoj 
kōjerbaḷe, ijeḷakin ñe elukkun alikkar an pen kōmmane. 

Elañe kajin eo kwoj kōjerbaḷe ak waween leto letak meḷeḷe ejjab juon kajin eo ej jeje, jikuul 
bukwōn eo am ej aikuj lale bwe: 

1. Kajin eo en ukok ñan eok ilo kōṇōṇō ilo jōt bar waween ilo kajin eo am ak kilen leto 
letak meḷeḷe; 

2. Kwoj melele kobban kōjjeḷā eo; im 

3. Ewōr kein kamooḷ ilo jeje ke 1 im 2 ilōñ emōj aer tōpar. 
 

KAJIN  EOAN JUON ARMEJ 

Kajin eo an juon armej, ñe ej jerbal ippān juon armej eo ejabwe Kajin Pālle ippān, ej meḷeḷein 
laajrak in: 

1. Kajin eo ekkā an jerbal jen armej eo, ak, ilo keej eo an juon ajri, kajin eo ekkā an 
jerbal jen pārōn ro an ajri eo; 

2. Ilo aolep ien tōpar juon ajri (ekoba etale ajri eo), kajin eo ekkā an jerbal jen ajri 
eo ilo kapijuknen ak meḷan in katak ko. 

Ñan juon armej eo ejaroñroñ ak billo, ak ñan juon armej eo ejelok an kajin emaroñ jeje, waween 
leto letak meḷeḷe ej ta eo ekkā an armej eo kōjerbaḷe (āinwot sign language, Braille, ak kōṇōṇō). 

 
MAEL  

Elañe jikuul bukwōn eo am ej lelok ñan pārōn kelet in bōk pepa ilo e-mail, kwomaroñ kelet in 
bōk laajrak in ilo e-mail: 

1. Kōjjeḷā ilo jeje ṃōkta lak: 

2. Kōjjeḷā in Kakien in Kōjbarok in; im 

3. Kōjjeḷā ko rej kōkkeitaak ippān juon due process abṇōṇō. 

MELIM – MELELEIN 

Melelein: 

Melim  ej melelein: 

1. Emōj kōjjeḷā ki eok ilo kajin eo am ak juon bar waween leto letak meḷeḷe (āinwot sign 
language, Braille, ak kōṇōṇō) kake aolep melele ko ñan jerbal eo kwoj lelok melim ñan 
e. 

2. Kwoj meḷeḷe im errā ilo jeje ñan jerbal eo, im melim eo ej kōmeḷeḷe ki jerbal eo im 
kolaajrak rekoot ko (elañe ewōr) im renij driwaj im ñan wōn;  im 

3. Kwoj meḷeḷe ke melim eo ej am māke pepe im kwomaroñ jolok melim eo am ilo 
jabdewōt iien. 

Jolok Melim- Elañe kwoj konan jolok (kāānjel) melim eo am elikin an ajri eo nejūm jinoe bōk 
special education im jerbal ko repāāke, kwoj aikuj kōmmane ilo jeje. Am jolok am melim ejjab 
jolok (karool) jabdewōt jerbal ko emōj aer kōmman ṃōkta lak elikin am kar lelok melim eo am 
ak ṃōkta jen am jolok melim eo. Kobalak, jikuul bukwōn eo ejjab aikuj in amend (ukōt) rekoot 
in jeḷalokjen ko an ajri eo nejum ñan jolok jabdewōt kein kamooḷ ke emōj an ajri eo nejum bōk 
special education im jerbal ko repāāke elikin am jolok melim eo am. 

 
MELIM 

Lale bwe melim ko rej pād ilal renij bar jerbal ñan rijikuul rūtto im rijikuul ro ewōr aer eddo in 
māke lale er ekkar ñan kien. 

Melim ñan etale eo kein kajuon 

Jikuul bukwōn eo am ejjab maroñ kōmmane juon etale in ajri eo nejum ñan kalikkar ñe ajri eo 
nejum ej kōkar iuṃwin Part B in IDEA ñan bōk jerbal in special education im jerbal ko epāāke ilo 
an jab ṃōkta lewaj ñan eok kōjjeḷā ilo jeje ṃōkta im bōk melim eo am āinwot an kōmelele 
iuṃwin taitol ko Kōjjeḷā ilo Jeje Ṃōkta Lak im Melim. 

Jikuul bukwōn eo am ej aikuj kōmman jerbal ko ñan bōk melim jen eok ñan juon etale ñan kelet 
ñe ajri eo nejum ej juon ajri eo ewōr an utaṃwe. 

Melim eo am ñan etale eo kein kajuon ejjab melelein ke emōj am bar lelok melim eo am ñan 
jikuul bukwōn eo ñan jinoe lelok jerbal in special education im jerbal ko epāāke ñan ajri eo 
nejum. 

 
 

Jikuul bukwōn eo am emaroñ jab kōjerbaḷe am ṃakokoun bōk juon jerbal ak makūtkūt ej 
kōkkeitaak ippān jerbal eo kein kajuon āinwot juon pedped ñan jab katōprak eok ak ajri eo nejum 
jabdewōt bar jerbal, jipañ, ak makūtkūt, ijeḷakin ñe juon bar Part B aikuj ej aikuj an jikuul bukwōn 
eo kōmmane. 

 
Elañe ajri eo nejum ej pād ilo jikuul ko an kien ak kwoj kajeoñ kadeḷoñ ajri eo nejum ilo juon 
jikuul an kien im kwar ṃakokoun lelok melim ak jañin uwaak ñan juon kajjitōk ak lelok melim 
ñan juon etale, jikuul bukwōn eo emaroñ, ak ejjab aikuj, bukōt kilen an kōmmane juon 

etale in ajri eo nejum ilo an kōjerbaḷe kakien ko iuṃwin IDEA ak due process abṇōṇō, kweilok in 
bukot uwaak, im jerbal ko ikkijen kōmman due process keej. Jikuul bukwōn eo am eban jolok 
eddo ko an ñan bukōt, kwalok kajeen im lale ajri eo nejum ñe ejjab kōmmane juon etale in ajri 
eo nejum ilo jekjek kein. 

Kien aorōk ko ñan etale eo kein kajuon an ward ro an State 

Elañe juon ajri ej juon ward an state im ejjab mour ippān juon pārōn, jikuul bukwōn eo ejjab 
aikuj melim jen juon pārōn ñan etaale eo kein kajuon ñan kalkkar ñe ajri eo ej juon ajri eo ewōr 
an utaṃwe ñe: 

1. Jokdoon jerbal ko ñan kōmmane, jikuul bukwōn ejjab maroñ loe pārōn eo an ajri eo; 

2. Jiṃwe ko an pārōn emōj aer jako ekkar ñan state kien; ak 

3. Juon jāj emōj an karōk jiṃwe ñan kōmman kelet in jeḷalokjen ko im ñan lelok 
melim ñan juon etale ñan juon armej ijeḷakin pārōn eo. 

Ward an  State, āinwot an jerbal ilo IDEA, ej meḷeḷein juon ajri eo ej, āinwot an alikkar jen state 
ia eo ajri eo ej mour ie, ej: 

1. Juon foster ajri 

2. Juon ward an state iuṃwin state kakien; ak 

3. Pād iuṃwin lale eo an juon agency in lale ajri. 

Ewōr juon men eo ejenolok kwoj aikuj jellā kake. Ward an State ejjab kobaiki juon foster ajri eo 
ewōr an foster pārōn eo ej tōpar meḷeḷein juon pārōn āinwot an jerbal ilo IDEA. 

Ilo Oregon, ward an state ej juon ajri eo ej pād iuṃwin maroñ eo an ilo jidik wōt iien ak ñan 
indeo, ak lokjak ñan, Department of Human Services ak Oregon Youth Authority ilo jerbal eo an 
iṃōn ekkajet. 

Pārōn melim ñan jerbal ko 

Jikuul bukwōn eo am ej aikuj bōk melim eo am ṃōkta jen an lelok jerbal in special education im 
jerbal ko epāāke ñan ajri eo nejum ñan ien eo kein kajuon. 

Jikuul bukwōn ej aikuj kōmman jerbal ko ñan bōk melim eo am ṃōkta jen an lelok jerbal in 
special education im jerbal ko epāāke ñan ajri eo nejum ñan ien eo kein kajuon. 

Elañe kwojjab uwaak ñan juon kajjitōk ñan lelok melim eo am ñan an ajri eo nejum bōk jerbal in 
special education m jerbal ko epāāke ñan ien eo kein kajuon, ak ñe kwoj ṃakokoun lelok melim 
ak tokelik jolok (kāānjel) melim eo am ilo jeje, jikuul bukwōn eo am emaroñ jab kōjerbaḷe kakien 
in kōjbarok ko (waanjoñak., pepe, due process abṇōṇō, kweiḷọk in bukot uwaak, ak juon due 
process keej) ñan maroñ kōmman koṇ ak juon kakien ke jerbal in special education im jerbal ko 
epāāke (āinwot an rojāñ jen IEP Kumi eo an ajri eo nejum) emaroñ etal ñan ajri eo nejum ilo an 
ejelok melim jen eok. 

Elañe kwoj ṃakokoun lelok melim eo am ñan an ajri eo nejum bōk jerbal in special education 
im jerbal ko repāāke ñan ien eo kein kajuon, ak ñe kwojjab uwaak ñan juon kajjitōk ñan lelok 
melim in ak tokelik 



9  

jolok (kāānjel) melim eo am ilo jeje im jikuul bukwōn ejjab lelok ñan ajri eo nejum jerbal in 
special education im jerbal ko epāāke ñan eo ej aikuj melim eo am, jikuul bukwōn eo am: 

1. Ejjab jolok aikuj eo ñan kōmman bwe juon free appropriate public education (FAPE) 
ñan ajri eo nejum ilo an jab maroñ lelok jerbal ko ñan ajri eo nejum; im 

2. Ejjab aikuj ñan kōmman juon individualized education program (IEP) kweiḷok ak 
kōmman juon IEP ñan ajri eo nejum ñan special education im jerbal ko epāāke eo melim 
eo am eaar kajjitōk ñan i. 

Elañe kwonij jolok (kāānjel) melim eo am ilo jeje ilo jabdewōt iien elikin an etal special 
education im jerbal ko repāāke ñan ajri eo nejum, innem jikuul bukwōn eo emaroñ jab 
wonmaanlok ilo an lewaj jerbal kein, ak aikuj lewaj ñan eok kōjjeḷā ilo jeje ṃōkta, āinwot an 
kōmelele iuṃwin taitol Kōjjeḷā ilo Jeje Mōkta, ṃōkta jen kajemlok jerbal ko. 

Pārōn melim ñan etaaḷe ko 

Jikuul bukwōn eo am ej aikuj bōk melim jen eok ṃōkta jen an bar etaaḷe ajri eo nejum, ijeḷakin ñe 
jikuul bukwōn eo am emaroñ kwalok ke: 

1. Eaar bōk buñtōn ko ñan bōk melim eo am ñan etaaḷe eo kein karuo; im 

2. Kwar jab uwaak. 

Oregon kien ej aikuj melim ilo jeje ñan jabdewōt teej in lale joñan melotlot eo an juon armej 
ak teej in kwalok kake armej eo; jab aikuj melim ejjab jerbal ñe ewōr kajjitōk in melim ñan 
jabdewōt iaan teej kein. 

Elañe kwojjab konan lelok melim ñan etaaḷe kein karuo eo an ajri eo nejum, jikuul bukwōn eo 
emaroñ, ak ejjab aikuj, kōmmane etaaḷe eo kein karuo ilo an kōjerbaḷe pepe, due process 
abṇōṇō, kweiḷok in bukot uwaak, im due process keej jerbal ko ñan bukōt an jolok am aikuj 
lelok melim ñan etaaḷe kein karuo eo an ajri eo nejum. Āinwot ippān etale eo kein kajuon, jikuul 
bukwōn eo am ejjab jolok eddo ko an iuṃwin Part B in IDEA elañe ejjab konan kōmmane etaaḷe 
eo kein karuo ilo jekjek in. 

Rekoot in jerbal ko ñan bōk melim 

Jikuul eo ej aikuj rekoot aolep iien an kajeoñ bōk melim eo am ñan etaaḷe ko, ñan lelok special 
education im jerbal ko epāāke ñan ien eo kein kajuon, ñan juon etaaḷe kein karuo, im ñan 
bukōt pārōn ro an ward an state ñan etale ko kein kajuon. Ej aikuj koba juon rekoot in an jikuul 
bukwōn eo kajeoñ ilo jikin kein, āinwot: 

1. Tipdikin rekoot in talboon kall ko rekar kōmman ak kajeoñ im alikkar in kall ko; 

2. Kape in melele ko rekar jilkinlok ñan pārōn im jabdewōt uwaaak eaar etal; im 

3. Tipdikin rekoot in loelak ko rekar kōmman ñan kapijuknen eo an pārōn ak jikin jerbal 
im alikkar in ien loelak ko. 

Aikuj in melim ko jōt 

Melim eo am ejjab aikuj ṃōkta jen an jikuul bukwōn eo am: 

1. Etaaḷe meleḷe ko rej pād āinwot ṃōttan etaaḷe eo an ajri eo nejum ak etaaḷe kein karuo; 

2. Lelok ñan ajri eo nejum juon teej ak juon bar etale eo ej etal ñan aolep ajri ijeḷakin ñe, 
ṃōkta jen teej ak etale eo, melim ej aikuj jen pārōn an aolep ajri; 

Elañe emōj am kadeḷoñ ajri eo nejum ilo jikuul eo ewōr wonāān ilo am māke kōllāiki ak ñe kwoj 
katakin ajri eo nejum ilo kapijuknen eo am im kwojjab lelok melim ñan etale eo kein kajuon ak 
etale eo kein karuo an ajri eo nejum, ak kwojjab maroñ in uwaak ñan juon kajjitōk in lelok 
melim eo am, jikuul bukwōn eo emaroñ jab kōjerbale jekjek in jolok melim ko (waanjoñak., 
pepa, due process keej) im ejjab aikuj in kōtmane ajri eo nejum āinwot kōkar ñan bōk jerbal 
kein āinwot (jerbal ko rej etal ñan ajri ro ewōr aer utaṃwe im rej pād ilo jikuul ko ejjab an kien 
ilo an pārōn māke lelok er). 

Melim ñan Kōjerbaḷe Jipañ ko jen Kien im Injuron (āinwot Medicaid) 

Jikuul bukwōn ej aikuj kōmman im kōjerbaḷe waween ko ñan kalikkar ke am ṃakokoun lelok 
melim ñan jabdewōt iaan jerbal ko jōt im makūtkūt ok rejjab jemlok ilo an jab maroñ etal ñan 
ajri eo nejum free appropriate public education (FAPE). Kobalak, jikuul bukwōn eo emaroñ jab 
kōjerbaḷe am ṃakokoun lelok melim ñan juon ian jerbal kein ak makūtkūt āinwot juon pedped 
ñan jab bōk jabdewōt bar jerbal, jipañ, ak makūtkūt, ijeḷakin ñe juon bar Part B aikuj ej aikuj an 
jikuul bukwōn eo kōmmane. 

Kwomaroñ jolok melim ilo jabdewōt iien ilo am kōjjeḷā jikuul bukwōn eo ilo jeje. Elañe kwoj 
jolok melim eo am, ajri eo nejum enij bōk wōt special education jerbal ko im jerbal ko epāāke 
im rej aikuj ñan lelok juon FAPE. 

 
INDEPENDENT EDUCATIONAL EVALUATIONS (IEE) 

Melele ko Rekkā 

Āinwot an kōmeḷeḷe ilal, ewōr am jiṃwe ñan bōk juon etale in jeḷalokjen eo ej māke (IEE) ñan ajri 
eo nejum elañe kwojjab errā kake etale eo an ajri eo nejum im eaar kōmman jen jikuul bukwōn 
eo am. 

Elañe kwoj kajjitōk juon IEE, jikuul bukwōn eo ej aikuj lewaj ñan eok meḷeḷe kake ia eo kwoj 
aikuj bōk juon IEE im kake jekjek ko an jikuul bukwōn eo im rej ekkar ñan etale in jeḷalokjen ko 
rej māke. 

Kōmelele ko 

Etaaḷe in jelalokjen eo ej māke lak ej meḷeḷein juon etaale eo ej kōmman jen juon rietaaḷe eo ej 
kōkar im ejjab jerbal ippān jikuul bukwōn eo ej bōk eddoin jeḷalokjen eo an ajri eo nejum. 

Ilo an kien kōllā ej meḷeḷein jikuul bukwōn eo kōllā ki aolepen wonāān etaale eo ak lale bwe 
etaale eo ej iwaj ñan eok ilo ejelok wonāān, ḷoore melele ko ilo Part B in IDEA, eo ej kotlok an 
kajojo state kōjerbaḷe jabdewōt jikin bōk jipañ ko an state, jukjukin pād, federal, im jikin ko 
rettino im rej pād ilo state eo ñan tōpar aikuj ko ilo Part B in Kakien eo. 

Jiṃwe ñan etaaḷe ilo an kien kōllā 

Ewōr am jiṃwe ñan juon etaale in jeḷalokjen eo ej māke ñan ajri eo nejum ilo an kien kōllā 
elañe kwojjab errā kake juon etaale in ajri eo nejum ej kōmman jen jikuul bukwōn eo am, ekar 
ñan laajrak in jekjek kein ilal: 

1. Elañe kwoj kajjitōk juon etale in jelalokjen eo ej māke ñan ajri eo nejum ilo an kien 
kōllā, jikuul bukwōn eo am ej aikuj, ilo an jab rumuj, jabdewōt iaan: (a) Bael juon due 
process abṇōṇō ñan kwlaok ke etaale eo an ajri eo nejum ej kōkar; ak (b) Lelok juon 
etale in jelalokjen eo ej māke ilo an kien kōllā, ijeḷakin ñe jikuul bukwōn eo ej kwalok 
ilo juon keej ke etaale in ajri eo nejum kwar bōk eaar jab tōpar jekjek ko ilo jikuul 
bukwōn. 

2. Elañe jikuul bukwōn eo am enij kajjitōk juon keej im kelet eo āliktata ej ke etale 
in jikuul bukwōn eo am ej kōkar, ej wōr wōt am jiṃwe ñan juon etale in 
jeḷalokjen eo ej māke, ak ejjab ilo an kien kōllā. 

3. Elañe kwoj kajjitōk juon etale in jeḷalokjen eo ej māke ñan ajri eo nejum, jikuul bukwōn 
emaroñ kajjitōk wūnin am jab konan etale in ajri eo nejum jen jikuul bukwōn eo am. 
Botaab, jikuul bukwōn eo am emaroñ jab aikuj juon kōmeḷeḷe im maroñ ilo ejelok wūnin 
kōmman bwe en rumij lak an lewaj etale in jelalokjen eo ej māke ñan ajri eo nejum ilo 
an kien kōllā ak bael juon due process abṇōṇō ñan jojomar jikuul bukwōn etaale eo an 
ajri eo nejum. 

Kwoj maroñ in bōk juon wōt etale in jeḷalokjen eo ej māke ñan ajri eo nejum ilo an kien kōllā 
kajojo iien jikuul bukwōn eo am ej kōmman juon etale in ajri eo nejum im kwojjab errā kake. 

Etale ko rej kōmman jen pārōn 

Elañe kwoj bōk juon etale in jeḷalokjen eo ej māke ñan ajri eo nejum ilo an kien kōllā ak kwoj 
kwalok ñan jikuul bukwōn eo juon etale eo an ajri eo nejum im kwar māke kōllā wonāān: 

1. Jikuul bukwōn eo ej aikuj ḷōmnak kake alikkar in etale eo an ajri eo nejum, elañe ej tōpar 
jikuul bukwōn jekjek ko ñan etale in jeḷalokjen ko rej māke, ilo jabdewōt kelet eo ej 
kōmman ippān kautiej ñan an wōr free appropriate public education (FAPE) ñan ajri eo 
nejum; im 

2. Kwe ak jikuul bukwōn eo am emaroñ kwalok etale eo āinwot kein kamooḷ ilo juon 
due process keej ikkijen ajri eo nejum. 

Kajjitōk ko ñan etale jen opija in keej ko 

Elañe juon opija in keej ej kajjitōk juon etale in jeḷalokjen eo ej māke ñan ajri eo nejum āinwot 
ṃōttan juon due process keej, wonāān etaaḷe eo ej aikuj ilo an kien kōllā. 

Jikuul bukwōn jekjek 

Elañe juon etale in jeḷalokjen eo ej māke ej pād ilo an kien kōllā, jekjek eo iuṃwin etaale eo ej 
kōmman, ekoba jikin etale im an rietaale eo kōkar, ej aikuj juon wōt ippān jekjek eo jikuul 
bukwōn ej kōjerbaḷe ñe ej jinoe juon etale (ñan joñan eo jekjek ko rej juon wōt ippān jiṃwe eo 
am ñan juon etale in jeḷalokjen eo ej māke). 

Ijeḷakin jekjek eo ej kōmelele ilōñ, juon jikuul bukwōn ejjab maroñ in kōmman oktak ñan jekjek 
ko ak iien ikkijen bōk juon etale in jeḷalokjen eo ej māke ilo an kien kōllā. 

 
AN JAB MAROÑ DRIWAJ MELELE 

MELELEIN TŪTINO 

Āinwot an herbal iuṃwin taitol An Jab Maroñ Driwaj Meḷeḷe: 

▪ Kokkure ej melelein lukkun jolok ak kōmman bwe en jako melele ko rej kwalok 
kajeen juon armej bwe melele ko ren jab maroñ in kwalok kajeen juon armej. 

▪ Rekoot in jeḷalokjen ko ej meḷeḷein taib in rekoot ko rej pād iuṃwin melelein “jelalokjen 
rekoot” ilo 34 CFR Part 99 (kakien ko ikkjien Baamle Jeḷalokjen Jimwe im An Jab 
Driwajlok Meḷeḷe eo eaar kōmman ilo 1974, 20 U.S.C. § 1232g (FERPA)) im OAR 581-015-
2300. 

▪ Agency eo ej bōk kunaan ej melelein jabdewōt jikuul bukwōn, agency, ak jikin 
jerbal eo ej ae, lale, ak kōjerbaḷe melele ko rej kwalok kajeen armej, ak jen ijo 
melele ej bōk, iuṃwin Part B ilo IDEA. 

 
MAROÑ KWALOK KAJEEN 

Maroñ kwalok kajeen ej melelein melele ko rej kobaiki: 

(a) Etan ajri eo nejum, etam āinwot pārōn eo, ak etan juon bar uwaan baamle; 

(b) Atōrej eo an ajri eo nejum; 

(c) Juon melele eo ej kwalok kajeen juon armej, āinwot social security nōmba eo an ajri 
eo nejum, rijikuul nōmba, ak biometric nōmba; 

(d) Jōt bar kein kwalok kajeen juon armej, āinwot raan in ḷōtak eo an ajri eo, jikin ḷōtak, im 
etan 
jinen ṃōkta jen an māre; 

(e) Melele ko jōt rej māke ak koba ippān ej kōkkeitaak ak maroñ kōkkeitaak ñan juon ajri 
eo ejenolok im enij kotlok an juon armej ilo jikuul jukjukin pād, eo ejelok an 
jeḷalokjen kake jekjek ko rej ekkar, ñan kwalok kajeen juon armej ilo an jab mājojo; ak 

(f) Melele ko jōt ej kajjitōk jen juon armej eo jikuul bukwōn eo ej tọmak ke ejella kajeen 
rijikuul eo rekoot in jeḷalokjen eo ej an. 

 
KŌJJEḶĀ ÑAN PĀRŌN RO 

SEA ej aikuj lelok kōjjeḷā eo ebwe ñan kōjjeḷā ki pārōn ro kake an jab driwaj melele ko rej kwalok 
kajeen juon armej; ekoba 

1. Kōmelele ñan joñan eo kōjjeḷā eo ej etal ilo kajin ko an eloñ doulul in armej ilo state 
eo; 

2. Juon kōmelele in ajri ro melele ko rej kwalok kajeir ej dāpdep, taib in melele ko rej 
kabbok, waween ko state ej ḷōmnak in kōjerbaḷe ilo ae meḷeḷe (ekoba jikin ko melele rej 
bōk jen e), im jerbal ko renij kōmman kake meḷeḷe ko. 

3. Juon kōṃeḷeḷe kadu in kakien im waween jerbal ko agency ko rej aikuj ḷoore ikkijen 
kakwon, kwalok ñan bade ko jōt, dāpdep, im kokkure melele ko rej kwalok kajeen 
armej; im 

4. Juon kōmeḷeḷe in aolep jiṃwe ko an pārōn im ajri ikkijen meḷeḷe kein, ekoba jiṃwe ko 
iuṃwin Family Educational Rights and Privacy Act (FERPA) im kakien ko ie ilo  34 CFR 
Part 99. 

Ṃōkta jen jabdewōt jerbal eo elap ñan kwalok kajeen, jikin, ak etale ajri eo ej aikuj jerbal in 
special education im jerbal ko epāāke (bae nae etan “child find”), kōjjeḷā eo ej aikuj dedelok ak 
pād ilo newspaper ak jabdewōt bar jikin kadriwaj meḷeḷe, ak jimoor, ippān an bwe ñan kōjjeḷā 
pārōn ro ilo peḷaakin state kake jerbal kein. 

 
KŌJERBAḶE JIMWE KO 

 

Agency eo ej bōk kunaan1 ej aikuj kotlok am lale im etaaḷe jabdewōt jeḷalokjen rekoot ikkijen 
ajri eo nejum emōj tōltōl ie, dāpiji, ak kōjerbaḷe jen jikuul bukwōn eo am iuṃwin Part B in IDEA. 
Agency eo ej bōk kunaan1 ej aikuj ḷoore kajjitōk eo am ñan lale im etaaḷe jabdewōt jeḷalokjen 
rekoot ko kake ajri eo nejum ilo an jab rumij im ṃōkta jen jabdewōt kweiḷok ikkijen 
individualized education program (IEP), ak jabdewōt due process keej (ekoba juon kweiḷok in 
bukōt uwaak ak juon keej ikkijen katak), im ilo ejelok keej elaplok jen 45 koḷanta raan elikin am 
kar kōmmane juon kajjitōk. 

Jiṃwe eo am ñan lale im etaale jeḷalokjen rekoot ko rekoba: 

1. Jiṃwe eo am ñan juon uwaak jen agency eo ej bōk kunaan ilo kajjitōk ko am ñan 
kōmeḷeḷe im kwalok kake rekoot ko; 

2. Jiṃwe eo am ñan kajjitōk an agency eo ej bōk kunaan lelok kape in rekoot ko kwojjab 
maroñ in lale im etaaḷe rekoot ko ijeḷakin ñe emōj am bōk kape ko; im 

3. Jiṃwe eo am ñan an armej eo ej pinej jenkwam lale im etaḷe rekoot ko. 
 
 
 

 
 

1 U.S. Department of Education ej kōjerbaḷe naan eo “agency eo ej bōk kunaan” ñan kwalok meḷeḷein jabdewōt 
jikuul bukwōn, agency, ak jikin jerbal eo ej ae, dāpdep, ak kōjerbaḷe meḷeḷe ko rej kwalok kajeen armej ak jen ia eo 
meḷeḷe ej bōk iuṃwin Part B in IDEA. Kinke pepa in elap an lale an pārōn koba lak ippān juon jikuul bukwōn ilo 
jukjukin pād eo, “jikuul bukwōn” ej jerbal ijeḷakin juon bar naan elaplok, “agency eo ej bōk kunaan,” botaab, 
rekoot kien ko rekar kwalok ilo ijin rej jerbal ñan aolep agency ko rej bōk kunaer. 

Agency eo ej bōk kunaan emaroñ ḷōmnak ewōr am maroñ ñan lale im etale rekoot ko ikkijen 
ajri eo nejum ijeḷakin ñe emōj kwalok ke ejelok am maroñ iuṃwin state kakien eo ekkar āinwot 
kōjbarok juon armej, jepel, im divorce. 

 
REKOOT  IN MAROÑ 

Kajojo agency eo ej bōk kunaan ej aikuj kakwon juon rekoot in bade ko rej bōk ṃaroñ ñan 
jeḷalokjen rekoot ko emōj aer tōltōl, dāpdep, ak jerbal iuṃwin Part B in IDEA (ijeḷakin maroñ jen 
pārōn im rijerbal ro ewōr aer maroñ ilo agency eo ej bōk kunaaṇ), ekoba etan bade eo, raan eo 
maroñ eo eaar etal, im wūnin an bade eo melim ñan kōjerbaḷe rekoot ko. 

 
REKOOT KO ILO ELAPLOK JEN JUON AJRI 

Elañe jabdewōt jeḷalokjen rekoot ekoba meḷeḷe kake elaplok jen juon ajri, pārōn ro an ajri ro ewōr 
aer jiṃwe ñan lale im etaale melele ko ikkijen ajri eo nejin ak ñan kōjjeḷā lak kake meḷeḷe ko 
rejenolok. 

 
LAAJRAK IN TAIB IM JIKIN MELELE 

Ñe kwoj kajjitōk, agency eo ej bōk kunaan ej aikuj lewaj ñan eok laajrak in taib im jikin jeḷalokjen 
rekoot ko emōj ae, dāpdep, ak kōjerbaḷe jen agency eo. 

 
WONĀĀN KO 

Kajojo agency eo ej bōk kunaan emaroñ jaaj wonāān kape in rekoot ko rej kōmman ñan eok 
iuṃwin Part B ilo IDEA, elañe wonāān eo ejjab eman an bobrae eok jen am kōjerbaḷe jiṃwe eo 
am ñan lale im etaaḷe rekoot ko. 

Juon agency eo ej bōk kunaan emaroñ jab jaaj juon wonāān ñan lale ak bōk meḷeḷe iuṃwin Part 
B ilo IDEA. 

 
KŌMMAN OKTAK IN REKOOT ILO AN PĀRŌNKAJJITŌK 

Elañe kwoj tōmak ke jeḷalokjen rekoot ko ikkijen ajri eo nejum emōj aer tōltōl, dāpdep, ak 
jerbal iuṃwin Part B ilo IDEA ejjab jiṃwe, wōr melele ko rejjab mooḷ, ak ej kadriwaj melele ak 
jiṃwe ko jōt kake ajri eo nejum, kwomaroñ kajjitōk an agency eo ej bōk kunaan ej lale meḷeḷe 
ko ñan jenij meḷeḷe. 

Agency eo ej bōk kunaan ej aikuj kelet ñan ukōt meḷeḷe ekkar ñan kajjitōk eo am ilowaan juon 
iien eo eman joñan elikin an etal kajjitōk eo am. 

Elañe agency eo ej bōk kunaan ej kelet in jab ukōt kōjjeḷā ki eok kake kelet eo im rojāñ eok kake 
jiṃwe eo ñan juon keej āinwot an kōmeḷeḷe iuṃwin taitōl eo Iien ñan juon Keej. 



15  

IEEN ÑAN JUON KEEJ 

Agency eo ej bōk kunaan ej aikuj, ilo an wōr kajjitōk, lewaj ñan eok juon iien ñan juon keej ñan 
kwalok ke meḷeḷe ko ilo jeḷalokjen rekoot ko ikkijen ajri eo nejum ke ejjab jiṃwe, ewōr meḷeḷe 
ko rejjab mooḷ, ak ej kadriwaj melele ak jiṃwe ko jōt kake an driwaj lak melele ak jiṃwe ko jōt 
an ajri eo nejum. 

 
HEARING PROCEDURES 

Juon keej ñan aod melele ko jeḷalokjen rekoot ko rej aikuj in kōmman ekkar ñan waween ko emōj 
aer karōk ñan keej rot in iuṃwin Family Educational Rights and Privacy Act (FERPA). 

 
ALIKKAR IN KEEJ 

Ñe, āinwot juon alikkar in keej eo, agency eo ej bōk kunaan ej kelet ke melele ko rejjab jiṃwe, 
wōr melele ko rejjab mooḷ, ak ej kadriwaj melele ak jiṃwe ko jōt kake ajri eo nejum, ej aikuj 
ukot meḷeḷe ko am im kōjjeḷā ki eok ilo jeje. 

Elañe, āinwot juon jemlok in keej eo, agency eo ej bōk kunaan ej kelet ke meḷeḷe ko rejjab jiṃwe, 
wōr melele ko rejjab mooḷ, ak ej kadriwaj melele ak jiṃwe ko jōt kake ajri eo nejum, ej aikuj 
kōjjeḷā ki eok kake jiṃwe eo am ñan likūt rekoot ko ej dāpiji ikkijen ajri eo nejum juon enaan in 
kwalok ḷōmnak kake meḷeḷe eo ak lelok jabdewōt wūnin ko kwojjab errā kake kōn kelet eo an 
agency eo ej bōk kunaan. 

Kōmeḷeḷe eo ej pād ilo rekoot ko an ajri eo nejum ej aikuj: 

1. Dāpdep jen agency eo ej bōk kunaan āinwot ṃōttan rekoot ko an ajri eo nejum ilo an 
rekoot ak ijo ej aod ej lale jen agency eo ej bōk kunaan; im 

2. Elañe agency eo ej bōk kunaan ej kwalok rekoot in ajri eo nejum ak meḷeḷe aod 
ko ñan jabdewōt bade, kōmelele eo ej aikuj bar etal ñan bade eo. 

 
MELIM ÑAN AN DRIWAJ MELELE KO REJ KWALOK KAJEEN JUON ARMEJ 

Ijeḷakin ñe melele eo ej pād ilo rekoot in jeḷalokjen ko, im an driwajlok ej kōmelim ilo an ejelok 
melim jen pārōn iuṃwin Family Educational Rights and Privacy Act (FERPA), melim eo am ej 
aikuj bōk ṃōkta jen an melele ko rej kwalok kajeen juon armej driwaj ñan bade ko ijeḷakin 
rijerbal ro ilo agency ko rej bōk kunaer. Ijeḷakin iuṃwin jekjek ko rejenolok ilal, melim eo am 
ejjab aikuj ṃōkta jen an melele ko rej kwalok kajeen juon armej driwaj ñan rijerbal ro ilo agency 
ko rej bōk kunaer ñan wūnin tōpar juon aikuj ilo Part B in IDEA. 

Melim eo am, ak melim eo an juon ajri eo ej kōkar im emōj an tōpar yiiō in eloñ iuṃwin state 
kakien, ej aikuj bōk ṃōkta jen melele ko rej kwalok kajeen juon armej driwaj ñan rijerbal in 
agency ko rej bōk kunaer im rej lelok ak kōllā wonāān jerbal in emakūt ko. 

Elañe ajri eo nejum ej pād ilo, ak ej tin etal ñan, juon private school eo ejjab pād ilo eja jikuul 
bukwōn eo kwoj jokwe ie, melim eo am ej aikuj bōk ṃōkta jen an jabdewōt meḷele ko rej 
kwalok kajeen ajri eo nejum driwaj kotaan rijerbal ro ilo jikuul bukwōn ijo private school eo ej 
pād ie im rijerbal ro ilo jikuul bukwōn eo kwoj jokwe ie. 

KAKIEN KO 

Kajojo agency eo ej bōk kunaan ej aikuj bobare melele ko rej kwalok kajeen juon armej bwe en 
ittino ilo ien tōltōl, kakwon, kadriwajlok, im kokkure. 

Juon rijerbal ñan kajojo agency eo ej bōk kunaan ej aikuj bōk eddo ñan lale bwe meḷeḷe ko rej 
kwalok kajeen armej ren jab walok. 

Aolep armej ro rej bōk ak kōjerbaḷe melele ko rej kwalok kajeen juon armej ej aikuj bōk katakin 
ak kōmmalmel ikkijen state kakien im waween jerbal ikkijen an jab driwaj melele iuṃwin Part B 
ilo IDEA im Family Educational Rights and Privacy Act (FERPA). 

Kajojo agency eo ej bōk kunaan ej aikuj dāpdep, ñan an kien etale, juon laajrak in et im jerbal 
ko an rijerbal ro ilowaan agency eo emaroñ wōr aer maroñ ñan melele ko rej kwalok kajeen 
armej. 

 
KOKKURE MELELE KO 

Jikuul bukwōn eo am ej aikuj kōjjeḷā ki eok ñe melele ko rej kwalok kajeen rej tōltōl, dāpdep, ak 
jerbal iuṃwin Part B ilo IDEA im ejako an aikuj ñan lelok jerbal in jeḷalokjen ko ñan ajri eo nejum. 

Rej aikuj kokkure melele ko ilo am kajjitōk. Botaab, juon rekoot eo aitok an pād im ej pād etan 
ajri eo nejum, atōrej, im talboon nōmba, kureet ko aer, rekoot in jikuul, kilaaj ko eaar bōk, 
lābōl in kilaaj ko eaar kadedelok, im yiiō eo ededelok emaroñ in dāpdep ilo an ejelok jemḷok ilo 
ien. Ewōr am jiṃwe ñan kajjitōk ippān jikuul bukwōn eo ñan kokkure meḷeḷe in jeḷalokjen ko an 
ajri eo nejum ejako an aikuj. 

 
UWAAK AITWEROK KO 

 
PEPE 

Melele ko Rekkā 

Kōmman pepe ej maroñ kōmman ippān ODE ñan kotḷok am im an jikuul bukwōn eo uwaak 
aitwerok ko ekoba jabdewōt jekjek iuṃwin Part B in IDEA, ekoba jekjek ko rej waloñtak ṃōkta 
jen bael juon due process abṇōṇō. Innem, kōmman koṇ in ej bellok ñan uwaak kọbouwe 
iuṃwin Part B in IDEA, jokdoon ñe emōj am ak jab mōj am fael juon due process abṇōṇō ñan 
kajjitōk juon due process keej āinwot an kōmeḷeḷe iuṃwin taitol Bael juon Due Process 
Abṇōṇō ak bael juon special education abṇōṇō 

Mennin aikuj ko 

Waween jerbal ko rej aikuj kwalok ke kilen kōmman koṇ: 

1. Ej am māke pepe im an jikuul bukwōn eo māke bebe; 

2. Ejjab aikuj in jerbal ñan jab kotlok ak kōmman bwe en rumij jiṃwe eo am ñan juon 
due process keej, ak ñan jab kōmman bwe en tōprak jabdewōt bar jiṃwe iuṃwin 
Part B ilo IDEA; im 

3. Ej kōmman jen juon rikōmman pepe eo emōj an katak eloñ waween kōmman koṇ. 

State eo ej aikuj kōjbarok juon laajrak in armej ro rej kōkar ñan kōmman pepe im jellā kakien ko 
ikkijen lelok special education im jerbal ko epāāke. State eo ej aikuj kelet rikōmman pepe ilo an 
ekerere, oktak, ak jabdewōt bar wūn. 

State eo ej bōk eddoin wonāān jerbal in kōmman koṇ, ekoba wonāān kweiḷok ko. 

Kajojo kweilok ilo jerbal in kōmman koṇ eo ej aikuj jikejuul ilo joñan ien eo eman im kōmman 
ilo juon jikin eman ñan eok im jikuul bukwōn eo. 

Elañe kwe im jikuul bukwōn eo enij uwaak joun an aitwerok ilo jerbal in kōmman koṇ, bade ko 
jimor ej aikuj jimor deḷoñ e juon koṇ eo ej pād iuṃwin kien im kwalok laajrak in ta ko renij 
walok im: 

1. Kwalok ke aolep kōṇōṇō ko rekar walok ilo jerbal in kōmman koṇ eo reban driwaj im 
rejjab maroñ in jerbal āinwot kein kamooḷ ilo jabdewōt due process keej ak jipel jerbal 
(keej ilo ṃōn ekkajet); im 

2. Ej jain jen jimor kwe im juon eo pinej jenkwan jikuul bukwōn eo ewōr an maroñ ñan 
kōmmane ilo etan jikuul bukwōn eo. 

Juon koṇ eo emōj an jeje, im jain im ej maroñ jabdewōt ilo jabdewōt state iṃōn ekkajet ilo 
iuṃwin kakien (juon keej eo ewōr an maroñ iuṃwin state kakien ñan roñjake taib in keej in) ak 
ilo juon ṃōn ekkajet ilo United States. 

Kōṇōṇō ko rekar walok ilo jerbal in kōmman koṇ eo rejjab aikuj in driwaj. Rejjab maroñ in jerbal 
āinwot kein kamooḷ ilo jabdewōt due process keej ko rej kōmman ilju jeklaj ak jipel jerbal ilo 
jabdewōt federal mōn ekkajet ak state mōn ekkajet in juon state eo ej bōk jipañ iuṃwin Part B ilo 
IDEA. 

Ikkijen armej eo ej kōmman koṇ 

Rikōmman koṇ eo: 

1. Ejjab maroñ in juon rijerbal in SEA ak jikuul bukwōn eo ej pād ilo jeḷalokjen ak 
lale eo an ajro eo nejum; im 

2. Ejjab aikuj in wōr an tok limo ilo an māke konan ak ikkijen jerbal eo ej jelōt kōttōpar eo an 
rikōmman koṇ eo. 

Juon armej eo ej kōkar āinwot juon rikōmman koṇ ejjab juon rijerbal in jikuul bukwōn eo ak state 
agency jen wōt an kōllā jen agency eo ñan jerbal āinwot juon rikōmman koṇ. 

 
 

STATE ABṆŌṆŌ JERBAL KO OKTAK KO KKOTAAN JERBAL KO ÑAN DUE PROCESS ABṆŌṆŌ KEEJ IM 

ÑAN STATE ABṆŌṆŌ 

Kakien ko ñan Part B ilo IDEA emōj an karōk jerbal ko rejenolok ñan state abṇōṇō im ñan due 
process abṇōṇō im keej ko. Āinwot an kōmeḷeḷe ilal, jabdewōt armej ak doulul emaroñ bael 
juon state abṇōṇō eo ej kwalok ke an jabdewōt Part B aikuj eo ejjab tōprak jen juon jikuul 
bukwōn, SEA, ak jabdewōt bar agency an kien. Kwe wōt ak juon jikuul bukwōn emaroñ bael 

juon due process abṇōṇo ikkijen 

jabdewōt jekjek eo epāāke juon kōtmane ak ṃakokoun jinoe ak ukōt alikkar, etale ak karok in 
jeḷalokjen eo an juon ajri eo ewōr an utaṃwe, ak lelok free appropriate public education (FAPE) 
ñan ajri eo. 

Ilo an rijerbal in SEA ekkā aer aikuj uwaak juon state abṇōṇō ilowaan 60-koḷanta-raan ien, 
ijeḷakin ñe ien eo ejiṃwe an aitoklok, juon opija in keej (nae etan juon kakien in jerbal jāj, ak 
ALJ) ej aikuj roñjake juon due process abṇōṇō (elañe ejjab uwaak ilo juon kweiḷok in kabbok 
uwaak ak ilo kōmman koṇ) im kōmman juon kelet ilo jeje ilowaan 45-koḷanta-raan elikin an 
jemlok ieen uwaak eo, āinwot an kōmelele ilo pepa in iuṃwin taitol Jerbal in Uwaak, ijeḷakin ñe 
opija in keej eo ej lelok elaplok iien ilo am kajjitōk ak ilo an jikuul bukwōn eo kajjitōk. 

State abṇōṇō im due process abṇōṇō, uwaak, im waween keej ko rej kōmelele elaplok ilal. SEA 
ej aikuj kōmman model ko ñan jipañ eok bael juon due process abṇōṇō im jipañ eok im bade 
ko jōt bael juon state abṇōṇō āinwot an kōmeḷeḷe iuṃwin taitol  Model Form ko. 

 
KŌJERBAḶE STATE ABṆŌṆŌ JERBAL KO 

Melele ko Rekkā 

Kajojo SEA ej aikuj wōr an waween jerbal ko emōj aer jeje ñan: 

1. Uwaak jabdewōt special education abṇōṇō, ekoba juon abṇōṇō eo emōj an bael jen juon 
doulul ak armej jen juon bar state; im 

2. Bael juon abṇōṇō ippān SEA. 

3. Kadriwajlok state abṇōṇō jerbal ko ñan pārōn ak armej ro jōt ej tok limoer, ekoba 
katakin pārōn im jikin bōk meḷeḷe, kōjbarok im agency in jipañ ko, jikin jokwe ko, im 
doulul ko jōt rej kōkar. 

 
 

Kōṃadṃōd ko jen an jab tōprak jerbal ko rej kōkar 

Ilo uwaak juon state abṇōṇō eo SEA emōj an loe an jab maroñ etal jerbal ko rej kōkar, SEA ej 
aikuj kwalok: 

1. Wūnin an jab kōmman jerbal ko rej kōkar, ekoba jerbal in kajiṃwe eo ej kōkar ñan 
atōrej e aikuj ko an ajri eo (āinwot wonāān jerbal ko ak karool jāān ko rekar jerbal 
ñan e); im 

2. Lelok jerbal ko rej kōkar ilju jeklaj ñan aolep ajri ro ewōr aer utaṃwe 
 
 

STATE ABṆŌṆŌ WAWEEN JERBAL KO REDIK 

Joñan iien; jerbal ko rediktata 

Kajojo SEA ej aikuj kobaiki ilo state abṇōṇō waween jerbal ko kobaiki joñan ien in 60 koḷanta raan 
elikin an juon abṇōṇō bael ñan: 

1. Kōmmane juon etale eo ilo-jikin, elañe SEA ej kwalok ke juon etale ej aikuj; 

2. Lelok iien ñan an armej eo ej kwalok abṇōṇō lelok elaplok meḷeḷe, ilo an kōṇōṇō ak ilo 
jeje, kake abṇōṇō eo; 

3. Lelok ñan jikuul bukwōn ak juon bar agency an kien iien ñan uwaak ñan abṇōṇō eo, 
ekoba, ilo diktata: (a) ilo kelet eo an juon agency, kōtmane in uwaak abṇōṇō eo; im(b) 
juon iien ñan an juon pārōn eo emōj an bael juon abṇōṇō im agency eo errā in māke 
konan kōmman koṇ; 

4. Lale aolep meḷeḷe ko rej ekkar im kwalok juon alikkar ilo an jikuul bukwōn ak agency eo 
an kien jab kōmmane juon aikuj eo ej pād ilo Part B ilo IDEA; im 

5. Kōmmane juon kelet ilo jeje ñan armej eo ej kwalok abṇōṇō im ej kwalok kajojo 
kleim ilo abṇōṇō eo ippān (a) melele ko remooḷ emōj loe im jemlok ko; im(b) wūnin 
ko ñan kelet eo āliktata an SEA. 

Kalaplok iien; kelet eo āliktata; kakobaba 

State Agency in Jeḷalokjen waween jerbal ko ej kōmeḷeḷe ilōñ rej aikuj bar: 

1. Lelok elaplok iien ilo 60 koḷanta-raan eo wōt ñe: (a) jekjek ko rejenolok ippān kautiej 
ñan juon state abṇōṇō; ak(b) kwe im jikuul bukwōn ak agency eo an kien rekar māke 
konan errā ñan kalaplok iien ñan uwaak e jerbal eo ilo kōṃman koṇ ak uwaak ekar 
ñan kakien. 

2. Ekoba waween jerbal ñan an jimwe an koba kelet eo āliktata an SEA, elañe aikuj, ekoba 
(a) jerbal ko rej aikuj jipañ (b) pepe ko; im(c) jerbal in kōmman kajiṃwe ko ñan ḷoor. 

State abṇōṇō ko im due process keej ko 

Elañe juon state abṇōṇō eo emōj an jeje im tōpar ej bar wūnin due process keej āinwot an 
kōmelele iuṃwin taitol Bael juon Due Process Abṇōṇō, ak state abṇōṇō eo ej juon ak eloñlok 
ṃōttan juon keej, state ej aikuj kajenolok jabdewōt ṃōttan abṇōṇō eo ej kōṇōṇō kake ilo due 
process keej ñan ñe enij jeṃlok keej eo. Jabdewōt bōd ilo state abṇōṇō eo ejjab ṃōttan due 
process keej eo ej aikuj uwaak ilo an kōjerbaḷe joñan ien im waween jerbal ko rej kōmeḷeḷe 
ilōñ. 

Elañe juon bōd eo ej waloñtak ilo juon state abṇōṇō emōj an kar kelet ilo juon due process 
keej ekoba ejja bade ko wōt (ñan waanjoñak, kwe im jikuul bukwōn eo), innem due process 
keej eo ej errā pedped ion im SEA ej aikuj kōjjeḷā ki armej eo ej kwalok abṇōṇō ke kelet eo 
ejjab maroñ oktak. 

Juon abṇōṇō eo ej kwalok ke bōd eo an jikuul bukwōn ak juon bar agency an kien ñan kōmmane 
juon due 
process keej kelet ej aikuj in uwaak jen SEA. 

BAEL JUON  STATE ABṆŌṆŌ 

Juon doulul ak armej emaroñ bael juon abṇōṇō in state eo eaar jeje im jain iuṃwin jerbal ko rej 
kōmeḷeḷe ilōñ. 

State abṇōṇō eo ej aikuj kobaiki: 

1. Juon kōmeḷeḷe ke juon jikuul bukwōn ak juon bar agency an kien eaar jab ḷoore juon 
aikuj iuṃwin Part B ilo IDEA ak kobaiki kakien ko an ilo 34 CRF Part 300; 

2. Mool ko melele ko rej pedped ion; 

3. Jain im melele ikkijen waween tōpar ñan bade eo ej bael abṇōṇō; im 

4. Elañe kleim kein ikkijen juon ajri: 

(a) Etan ajri eo im atōrej in jikin jokwe eo an ajri eo; 

(b) Etan jikuul eo an ajri eo ej bed ie; 

(c) Elañe enij wōr juon ajri ak riṃanded eo ejelok an jikin jokwe; waween tōpar ajri eo, 
im etan jikuul eo ajri eo ej pād ie; 

(d) Juon kōmelele in jekjek in būrooblem eo an ajri eo, ekoba mooḷ ko ikkijen 
būrooblem eo; im 

(e)  Juon uwaak eo ej kōtmane ñan būrooblem eo ñan joñan eo rejella kake im 
bade eo ej bael ejella kake ilo ien eo abṇōṇō eo ej bael. 

Abṇōṇō eo ej aikuj kwalok juon keej eo ejjab aikuj kar walok elaplok jen juon yiiō ṃōkta jen 
raan eo abṇōnō eo ej etal āinwot an kōmelele iuṃwin taitōl Kōjerbale Staet Abṇōṇō Waween 
Jerbal ko. 

Bade eo ej bael state abṇōnō ej aikuj lelok juon kape in abṇōṇō ñan jikuul bukwōn ak agency in 
kien eo ej jerbal ippān ajri eo ilo ejja ien eo wōt bade eo ej bael abṇōṇō ippān SEA. 

BAEL JUON DUE PROCESS ABṆŌṆŌ 

Melele ko Rekkā 

Kwe ak jikuul bukwōn eo emaroñ kajjitōk juon due process keej kake jabdewōt jekjek ikkijen 
kōtmane ak ṃakokoun jinoe ak ukōt alikkar, etale, ak karok in jeḷalokjen an ajri eo nejum, ak 
an etal free appropriate public education (FAPE) ñan ajri eo nejum. 

Due process abṇōṇō ej aikuj kwalok ke juon keej eaar walok ejjab laplok jen ruo yiiō ṃōkta 
jen am ak jikuul bukwōn eo jellā ak aikuj in kar jellā kake makūtkūt eo ej kōmman wūnin an 
wōr due process abṇōṇō. 

Ien eo ilōñ ejjab ekkar ñan eok elañe kwar jab maroñ bael juon due process keej kajjitōk ilo 
ien eo kinke: 

1. Jikuul bukwōn eo eaar bwod an kwalok ke emōj an uwaak e abṇōṇō ko; ak 

2. Jikuul bukwōn eo eaar nooj meļeļe ro rekar aikuj ñan lewaj iuṃwin Part B in IDEA. 

Meḷeḷe ko ñan pārōn 

ODE enij kwalok ñan eok kake jabdewōt jerbal ko ejelok wonāān ak edik-wonāān rej ḷoore 
kakien im jerbal ko epāāke ilo jukjukin pād eo elañe kwonij kajjitōk meḷeḷe ko. Jikuul bukwōn 
eo ej aikuj lewaj meḷeḷe kein ñe kwoj kajjitōk e ak kwe ak jikuul bukwōn eo ej bael juon due 
process abṇōṇō. 

 

DUE PROCESS ABṆŌṆŌ 
Melele ko Rekkā 

Nan kajjitōk juon keej, kwe ak jikuul bukwōn (ak ļoar eo am ak ļoar eo an jikuul bukwōn) ej aikuj 
lelok juon due process keej kajjitōk ñan bade eo juon. Kajjitōk in keej eo ej aikuj kobaiki aolep 
meḷeḷe ko rej laajrak ilal im aikuj tūtino. 

Jabdewōt eo ej bael abṇōṇō eo ej aikuj bar lelok ñan SEA juon kape in kajjitōk in keej eo. 

Kobban kajjitōk in keej 

Due process kajjitōk in keej aikuj kobaiki: 

1. Etan ajri eo; 

2. Atōrej in jikin jokwe ao an ajri eo; 

3. Etan jikuul eo an ajri eo; 

DUE PROCESS ABṆŌṆŌ WAWEEN JERBAL KO 

4. Elañe ajri eo ej ion an ejelok an jikin joker, meḷeḷe ko ikkijen waween tōpar ajri eo im etan 
jikuul eo an ajri eo; 

5. Juon kōmeḷeḷe in jekjek in būrooblem eo an ajri eo epāāke jerbal eo eaar kōtṃane 
ak ṃakokoun bōk, ekoba meḷeḷe ko remool kake būrooblem eo; im 

6. Juon uwaak eo ej kōtmane ñan būrooblem eo ñan joñan eo ejella kake im ej 
maroñ etal ñan bade eo ej kwalok abṇōṇō (kwe ak jikuul bukwōn) ilo iien eo. 

Kwe ak jikuul bukwōn eo emaroñ kar ejelok am due process keej ñan ñe kwe ak jikuul bukwōn 
(ak ḷoar eo am ak jikuul bukwōn ḷoar) enij bael juon due process keej kajjitōk eo ej kobaiki laajrak 
in meḷeḷe ko ilōñ. 

Joñan an bwe kajjitōk in keej 

Ñan an juon due process keej wonṃaanlok, ej aikuj bwe. Kajjitōk in keej eo enij bwe (ñan tōpar 
aolep aikuj ko ilōñ) ijeḷakin ñe bade eo ej bōk kajjitōk in keej (kwe ak jikuul bukwōn) enij kōjjeḷā 
ki opija in keej eo im bade eo juon ilo jeje, ilowaan 15 koḷanta raan elikin an bōk abṇōṇō eo, ke 
bade eo ej bōk ej tọmak ke kajjitōk in keej eo ejjab tōpar laajrak in aikuj ko ilōñ. 

Ilowaan lalem koḷanta raan in bōk kōjjeḷā ke bade eo ej bōk (kwe ak jikuul bukwōn) ej ḷōmnak 
juon due process abṇōṇō jabwe, opija in keej eo ej aikuj kelet ñe abṇōṇō ej tōpar aikuj ko rej 
laajrak ilōñ, im kōjjeḷā ki eok im jikuul bukwōn eo ilo jeje ien eo emokaj tata. 

 
 

Oktak ñan keej kajjitōk 

Kwe ak jikuul bukwōn eo maroñ kōmman oktak ñan keej kajjitōk eo wōt ñe: 

1. Bade eo juon ej kōmman bwe en weeppan oktak ko ilo jeje im ej etal juon ien ñan 
aer uwaak due process keej kajjitōk ilo juon kweiḷok in kōmman kelet, ej kōmeḷeḷe 
iuṃwin Waween Kabbok Uwaak; ak 

2. Ejjab to lak jen lalem raan ṃōkta jen an due process keej eo jinoe, opija in keej eo 
ej lelok melim ñan oktak ko. 

Elañe bade eo ej kwalok abṇōno (kwe ak jikuul bukwōn) ej kōmman oktak ñan due process keej 
kajjitōk, ien ko ñan kweiḷok ñan kōmman kelet (ilowaan 15 koḷanta raan in bōk kajjitōk in keej 
eo) im iien eo ñan uwaak (ilowaan 30 koḷanta raan in bōk keej kajjitōk) bar jinoe ilo raan eo 
abṇōṇō eo emōj kōmman oktak ñan e eaar bael. 

Jikuul bukwōn uwaak ñan juon due process abṇōṇō 

Elañe jikuul bukwōn eo ejañin jilkinwaj juon kōjjeḷā ñan eok ilo jeje, āinwot an kōmelele 
iuṃwin taitol Kōjjeḷā ilo Jeje, ikkijen melele ko rej pād ilowaan due process abṇōṇō eo am, 
jikuul bukwōn eo ej aikuj, ilowaan 10 koḷanta raan in loe due process keej kajjitōk, jilkinwaj 
juon uwaak eo ekoba: 

1. Juon kōmelele in wūnin an jikuul bukwōn eo kōtmane ak ṃakokaun kōmmane jerbal 
eo ear waloñtak ilo due process abṇōṇō eo; 

2. Juon kōmelele in kelet ko jōt individualized education program (IEP) Kumi eo an ajri 
eo nejum rekar ḷōmnak kake im wūnin an kelet ko kar jab tōprak; 

3. Juon kōmelele in kajojo waween etale, teej, rekoot, ak ripoot jikuul bukwōn eo eaar 
kōjerbaḷe āinwot wūnin jerbal eo ear kōtmane ak jab tōprak; im 

4. Juon kōmelele in jekjek ko jōt rej ekkar ñan jerbal eo jikuul bukwōn eaar kōtmane ak 
jab kōmman bwe en tōprak. 

Lelok melele ko ilo nōmba 1-4 ilōñ ejjab kabojrak an jikuul bukwōn kwalok ke due process keej 
kajjitōk eo am ear jabwe. 

Uwaak an juon bar bade ñan juon due process abṇōṇō 

Ijeḷakin ilo an kwalok iuṃwin taitol-eo ediklok ilōñ, Jikuul bukwōn uwaak ñan due process 
abṇōṇō, bade eo ej bōk juon due process keje kajjitōk ej aikuj, ilowaan 10 koḷanta raan in bōk 
kajjitōk in keej, jilkinlok ñan bade eo juon uwaak eo ej kwalok abṇōṇō ko ilo kajjitōk in keej eo. 

 
MODEL FORM KO 

SEA ej aikuj kōmman model form ko ñan jipañ eok bael juon due process kajjitōk in keej ñan 
jipañ eok im bade ko jōt bael juon state abṇōnō. Botaab, state ak jikuul bukwōn eo am emaroñ 
jab aikuj am kōjerbaḷe model form kein. Ak, kwomaroñ kōjerbaḷe state model form ko ak juon 
bar jekjek ekkar, ñe enij wōr melele ko rej aikuj ñan bael juon due process keej kajjitōk abṇōṇō 
ak juon state abṇōṇō. 

 
KAROK EO AN AJRIEO ILO AN DUE PROCESS ABṆŌṆŌ IM KEEJ KŌMMAN WŌT 

Ijeḷakin āinwot an pād ilal iuṃwin taitol WAWEEN KATAKIN AJRI RO EWŌR AER UTAṂWE 
elikin an juon due process kajjitōk abṇōṇō ej etal ñan bade eo juon, ilo ien kōmman kelet eo, 
im ilo kottar kelet an jabdewōt due process keej ak jerbal ilo ṃōn ekkajet, ñan ñe kwe im jikuul 
bukwōn eo ej jimor errā, ajri eo nejum ej aikuj pād ilo karōk in jeḷalokjen eo ej pād ie ien eo. 

Elañe due process abṇōṇō eo ekoba juon aplikijen ñan kadeloñ ñan jikuul an kien, ajri eo 
nejum, ilo an wōr melim jen eok, ej aikuj karōk ñan jikuul būrokraaṃ eo aolep rijikuul rej pād ie 
ñan ñe enij dedelok aolep jerbal ko. 

Elañe due process abṇōṇō ekoba juon aplikijen ñan jerbal ko iuṃwin Part B ilo IDEA ñan juon 
ajri eo ej emakūt jen an bōk jerbal iuṃwin Part C ilo IDEA ñan Part B ilo IDEA eo ejako an kōkar 
ñan Part C jerbal ko kinke ajri eo emōj an erom jilu an yiiō, jikuul bukwōn eo ejjab aikuj in lelok 
Part C jerbal ko ajri eo emōj an jinoe bōk. Elañe ej alikakr an ajro eo kōkar iuṃwin Part B ilo 
IDEA im ej kab juon kottam am lelok melim ñan an ajri eo nejum bōk special education im 
jerbal ko epāāke, innem, ñan ñe enij dedelak jerbal ko, jikuul bukwōn ej aikuj lewaj special 
education im jerbal ko epāāke im rejjab pād ilo kōṇōṇō ko (ro kwe im jikuul bukwōn eo ej 
jimoor errā ñan i). 

Elañe juon opija in keej ilo juon due process keej kōmman jen State Educational Agency ej errā 
ippām ke oktak in karōk ekkar, karōk eo ej aikuj lale āinwot karōk in jeḷalokjen eo an ajri eo 
nejum ilo kio, ijo ajri eo nejum enij pād ilo an kottar kelet in jabdewōt due process keej ak 
jerbal ko ilo mōn ekkajet. 

 
WAWEEN UWAAK 

Kweiḷok in Kōmman Kelet 

Ilowana 15 koḷanta in an etal kōjjeḷā in due process abṇōṇō eo am, im ṃōkta jen an due process 
keej eo jinoe, jikuul bukwōn ej aikuj kōmman juon kweiḷok ippā im eo uwaan ekkar ak ro uwaan 
individualized education program (IEP) Kumi eo ewōr aer jeḷalokjen eo ejenolok ikkijen mooḷ ko 
emōj aer kōmelele ilo due process abṇōṇō eo am. Kweiḷok eo: 

1. Ej aikuj kobaiki juon eo ej pinej jenkwan jikuul bukwōn eo im ewōr an maroñ ñan 
kōmman-kelet ilo etan jikuul bukwōn eo; im 

2. Emaroñ jab kobaiki juon ḷoar an jikuul bukwōn eo ijeḷakin ñe ewōr ḷoar ippām. 

Kwe im jikuul bukwōn eo ej aikuj kalikkar ro uwaan IEP Kumi eo rekkar ñan pād ilo kweiḷok eo. 

Wūnin kweiḷok eo ej ñan am kōṇōṇō kake due process keej kajjitōk eo am, im melele ko rej 
kōmmane wūnin kajjitōk eo am, bwe jikuul bukwōn eo en wōr an iien ñan uwaak e kajjitōk 
eo. 

Kweiḷok in kōmman kelet eo ejjab aikuj elañe: 

1. Kwe im jikuul bukwōn eo ej errā ilo jeje ñan jab kōmmane kweiḷok eo; ak 

2. Kwe im jikuul bukwōn eo ej errā in kōjerbaḷe waween kōmman koṇ, āinwot an 
kōmelele iuṃwin taitol Kōmman koṇ. 

Iien uwaak 

Elañe jikuul bukwōn eo ejañin uwaak e due process keej kajjitōk abṇōṇō ñan an buñ buruom 
kake ilowaan 30 koḷanta raan in an bōk kajjitō (ilo joñan ien ñan uwaak), due process keej 
emaroñ walok. 

45-koḷanta-raan iien ñan lelok juon due process keej kelet, āinwot an kōmeḷeḷe iuṃwin taitōl, 
Kelet in Keej ko, ej jinoe ilo an jemlok 30-koḷanta-raan ien uwaak, ippān jōt jenolok ko ñan an 
wōr kajiṃwe ej kōmman ñan 30-koḷanta-raan ien uwaak, āinwot an kōmeḷeḷe ilal.  

Ijeḷakin ñe kwe im jikuul bukwōn emōj am errā ñan jolok waween bukot uwaak ak ñan kōjerbaḷe 
kōmman koṇ, am jab bōk kunaam ilo kweiḷok in bukōt uwaak enij kōmman bwe en rumij lak iien 
ñan uwaak im due process keej ñan ñe kweilok eo enij kōmman. 

Elañe, elikin kōmman jerbal ko im rekoot jerbal ko, jikuul bukwōn eo ejjab maroñ in kotlok am 
bōk kunaam ilo kweilok in kōmman kelet eo, jikuul bukwōn eo emaroñ, ilo jeṃlok in 30-koḷanta-
raan ien uwaak, kajjitōk bwe juon opija in keej en jijiḷōk kajjitōk eo am ñan juon due 

process keej. Rekoot in jerbal ko ej aikuj kobaiki juon rekoot in an jikuul bukwōn eo 
kajeoñ in karōk juon jikin im iien eo rej jimoor errā kake, āinwot: 

1. Tipdikin rekoot in talboon kall ko rekar kōmman ak kajeoñ im alikkar in kall ko; 

2. Kape in jerbal ko rekar iwaj ñan eok im jabdewōt uwaak eaar iwaj; im 

3. Tipdikin rekoot in ie loelak ko rekar kōmman ñan kapijuknen eo am ak jikin jerbal im 
jemlokin ien loelak ko. 

Elañe jikuul bukwōn eo ejjab maroñ in kōmman kweiḷok in kōmman kelet ilowaan 15 kọlanta 
raan in bōk kōjjeḷā eo am ñan due process keej kajjitōk akejjab maroñ in pād ilo kweiḷok in 
kōmman kelet eo, kwomaroñ kajjitōk ippān juon opija in keej ñan jinoe 45-koḷanta-raan due 
process keej ien eo eaar jinoe. 

Oktak ko ñan 30-koḷanta-raan ien uwaak 

Elañe kwe im jikuul bukwōn eo ej errā ilo jeje ñan jolok kweiḷok in kōmman kelet, innem 
45-koḷanta-raan iien ñan due process keej ej jinoe raan eo tokelik. 

Elikin an jinoe koṇ eo ak kweiḷok in kōmman kelet im ṃōkta jen an jemlok 30-koḷanta-raan ien 
uwaak, elañe kwe im jikuul bukwōn eo ej errā ilo jeje ke ejelok koṇ emaroñ kōmman, innem 
45-koḷanta-raan iien ñan due process keej eo enij jinoe raan eo tokelik. 

Elañe kwe im jikuul bukwōn eo ej errā in kōjerbaḷe waween kōmman koṇ ak ejañin tōprak juon 
kelet, ilo jemḷokin 30-koḷanta-raan ien uwaak eo an jerbal in kōmman koṇ emaroñ wonṃaanlok 
ñan ñe juon koṇ ej tōpar elañe bade ko rej jimor errā ñan wonṃaanlok ilo jeje. 
Botaab, elañe jabdewōt ian kwe ak jikuul bukwōn eo enij kōkkekaak jen jerbal in kōmman koṇ eo 
ilo ien wonṃaanlok eo, innem 45-koḷanta-raan iien ñan due process keej eo ej jinoe ilo raan eo 
tokelik. 

Koṇ in pepe eo ilo jeje 

Elañe juon uwaak ñan kleim eo ej kōmman ilo ien kweiḷok eo, kwe im jikuul bukwōn ej aikuj 
deḷoñ e juon koṇ iuṃwin kien im ej: 

1. Jain jen eok im juon eo ej pinej jenkwan jikuul bukwōn eo im ewōr an maroñ ñan 
jikuul bukwōn;  im 

2. Maroñ jerbal ilo jabdewōt state court in competent jurisdiction (juon state court eo 
ewōr an maroñ ñan eoroñ taib in keej in) ak ilo juon district court ilo United States. 

Iien etaaḷe koṇ 

Elañe kwe im jikuul bukwōn ej deḷoñ juon koṇ āinwot juon alikkar in kweiḷok in kōmman kelet 
eo, jabdewōt bade (kwe ak jikuul bukwōn) maroñ jolok koṇ eo ilowaan 3 peejnej raan in ien eo 
komiro jimor jikuul bukwōn eo eaar jain koṇ eo. 

IMPARTIAL DUE PROCESS KEEJ 

Melele ko Rekkā 

Jabdewōt iien juon due process keej ej kajjitōk, kwe ak jikuul bukwōn eo ej pād ilo kleim eo ej 
aikuj wōr an ien due process keej, āinwot an kōmelele ilo  Due Process Abṇōṇō im Waween 
Uwaak jekjen ko. 

Impartial opija in keej 

Ilo diktata, juon opija in keej: 

1. Ejjab aikuj in juon rijerbal in SEA ak jikuul bukwōn eo ej pād ilo jeḷalokjen ak lale eo 
an ajri eo. Botaab, juon armej ejjab juon rijerbal in agency eo kinke armej eo ej 
kōllā jen ODE agency eo ñan jerbal āinwot juon opija in keej; 

2. Ejjab aikuj wōr men eo ej itok-limoim kake ilo mour eo am māke ak mour in jerbal im ej 
kōmman aitwerōk ippān kōttōpar eo an ALJ 
ilo keej eo; 

3. Ej aikuj jeḷlā kake im meḷeḷe kobban IDEA, im federal im state kakien ko kake IDEA, im 
kōmeḷeḷe in IDEA ilo federal im state ṃōn ekkajet ko; im 

4. Ej aikuj wōr an jeḷalokjen im ṃaroñ ñan kōmman keej, im ñan kōmman im jeje 
kelet ko, ḷoore kōmmalmel in kien ko rekkar, im ekkā kōjerbaḷi. 

Kajojo jikuul bukwōn ej aikuj kakwon juon laajrak in armej ro rej jerbal āinwot ALJ im kōmelele in 
kōkar ko ñan kajojo. 

Wūnin due process keej eo 

Bade eo (kwe ak jikuul bukwōn) ej kajjitōk due process keej emaroñ jab kwalok abṇōṇō ilo due 
process keej im rekar jab kōṇōṇō kake ilo due process kajjitōk in keej, ijeḷakin ñe bade eo juon 
ej errā. 

Iien ñan kajjitōk juon keej 

Kwe ak jikuul bukwōn eo ej aikuj kajjitōk juon keej kake juon due process abṇōṇō ilowaan ruo 
yiiō in raan eo kwe ak jikuul bukwōn eo eaar jeḷlā kake ak enkar jellā kake abṇōṇō(ko) rekar 
kōṇōṇō kake ilo kajjitōk in keej eo. 

Keej ko rejjab aikuj ḷoore iien eo 

Joñan iien eo loñ ejjab jerbal ñan eok elañe kwar jab maroñ bael juon due process keej kajjitōk 
kinke: 

1. Jikuul bukwōn eo eaar bwod an ḷōmnak ke eaar uwaak e abṇōnō eo kwar kwalok; ak 

KEEJ KO IKKIJEN DUE PROCESS ABṆŌṆŌ 

2. Jikuul bukwōn eo am ear dāpdep meḷeḷe ko rekar aikuj jen eok im ear aikuj lewaj ñan 
eok iuṃwin Part B ilo IDEA. 

 
KEEJ JIMWE KO 

Melele ko Rekkā 

Ewōr am jiṃwe ñan kōṇōṇō ñan eok māke ilo juon due process keej. Kobalak, jabdewōt bade 
ñan juon due process keej (ekoba juon keej eo ikkijen waween katakin) ewōr an jiṃwe ñan: 

1. Pād turin im bōk naan in rojāñ jen juon ḷoar im/ak armej ro ewōr aer jeḷalokjen eo 
aōrok ak iminene ikkijen būrooblem ko an ajri ro ewōr aer utaṃwe; 

2. Wōr juon ḷoar ej kōṇōṇō ilo etan ilo due process keej eo; 

3. Kwalok kein kamooḷ im jeḷmae, reilik-reiṃaan, im aikuj an wōr rikamooḷ ro; 

4. Kabojrak an walok kōmeḷeḷe in jabdewōt kein kamooḷ ko ilo keej eo im ejañin kar 
walok ñan bade eo ilo diktata lalem peejnej raan ṃōkta jen keej eo; 

5. Bōk juon rekoot eo emōj an jeje, ak, ilo kelet eo am, ilo kein jerbal, naan-ñan-naan in keej 
eo; 
im 

6. Bōk melele ko emōj loe ilo jeje, ak, ilo kelet eo am, ilo kein jerbal im kelet ko. 

Elaplok waween an driwaj melele 

Ilo diktata lalem peejnej raan ṃōkta jen juon due process keej, kwe im jikuul bukwōn eo am ej 
aikuj kwalok ñan doon aolep etale ko emōj aer dedelok ṃōkta jen raan eo im rojāñ ko pedped 
ion etale ko kwe ak jikuul bukwōn eo ej ḷōmnak in kōjerbaḷe ilo ien keej eo. 

Juon opija in keej emaroñ bobrae jabdewōt bade eo ejjab loore pepa in ej kwalok etaaḷe eo 
ekkar ak rojāñ ilo keej eo ilo an ejelok melim jen bade eo juon. 

Pārōn jiṃwe ko ilo keej 

Ej aikuj iwaj jiṃwe ñan: 

1. An pād ajri eo nejūm ilo keej eo; 

2. Kapellok keej eo ñan lobwilej;; im 

3. Wōr am rekoot in keej eo, meḷeḷe im kelet ko ñan eok ilo ejelok wonāān 
 

KEEJ KELET KO 

Kelet an juon Administrative Law Jāj 

Juon kelet an juon opija in keej ikkijen an ajri eo nejūm bōk jeḷalokjen eo ekkar ilo ejelok 
wonāān (FAPE) ej aikuj pedped ion kein kamooḷ im ḷōmnak ko rej epāāke FAPE. 

Ilo jekjek ko ikkijen an rup kien (āinwot juon “IEP kumi eo ejjab dedelok”), juon opija in keej 
emaroñ loe ke ajri eo nejūm eaar jab bōk FAPE wōt ñe ruprup kin kien ko: 

1. Eaar jelōt jiṃwe eo an ajri eo nejūm ñan juon jeḷalokjen eo ekkar ilo ejelok wonāān 
(FAPE); 

2. Eaar lap an jelōt am maroñ bōk kunaaṃ ilo jerbal in kōmman-kelet ikkijen lelok 
jeḷalokjen eo ekkar ilo ejelok wonāān (FAPE) ñan ajri eo nejūm;ak 

3. Kōmman bwe ajri eo nejūm en jab bōk juon jipañ in jeḷalokjen. 

Ejelok iaan laajrak ko ilōñ remaroñ kōmelele ñan bobrae juon opija in keej jen an ortar juon 
jikuul bukwōn ñan ḷoore aikuj ko ilo kakien in kōjbarok jekjen ilo federal kakien ko iuṃwin Part 
B in IDEA (34 CFR §§300.500 through 300.536). 

Juon kajjitōk ejenolok ñan juon due process keej 

Ejelok ilo kakien in kōjbarok jekjen in federal kakien iuṃwin Part B in IDEA (34 CFR §§300.500 lak 
ñan 300.536) emaroñ ukok ñan bobrae eok jen am bael juon due process abṇōṇō eo ejenolok 
ikkijen juon abṇōṇō oktak jen juon due process abṇōṇō eo emōj an bael. 

Ta ko emōj loe im kelet eo ej etal ñan kumi in rojāñ im lobwilej 

SEA ak jikuul bukwōn (jabdewōt eo eaar bōk eddoin keej eo am), elikin jolok jabdewōt melele ko 
rej kwalok kajeen juon armej, ej aikuj: 

1. Kwalok ta ko emōj loe im kelet ko ilo juon due process keej ak owar ñan state 
special education kumi in rojāñ; im 

2. Kōmman bwe ta ko emōj loe im kelet ko ren bellok ñan lobwilej. 
 

JOÑAN IIEN KO IM AN BIDOEO AN KŌMMAN KEEJ KO;; ĀLIKTATA IN KELET 

SEA ej aikuj lale bwe ejjab aitok lak jen 45 koḷanta raan elikin an jemlok 30-koḷanta-raan iien 
ñan kweiḷok in kabbok uwaak ak, āinwot an kōmeḷeḷe iuṃwin taitol-eo ediklok [g1]Oktak ko 
ñan 30-koḷanta-raan ien uwaak,30-koḷanta-raan ien uwaak [/g4][/g3]ejjab aitok lak jen 45 
koḷanta raan elikin an jemlok iien eo emōj kōmman oktak ñan e: 

1. Juon kelet ej tōprak ilo iien eoroñ eo; im 

2. Juon kape in kelet eo ej mael ñan kajojo ian bade ko. 

Juon opija in keej emaroñ lelok elaplok iien ko rejenolok im aitok lak jen 45-koḷanta-raan iien eo 
ej kōmeḷeḷe ilōñ ilo kajjitōk eo an jabdewōt bade (kwe ak jikuul bukwōn). 

Kajojo keej ej aikuj in kōmman ilo juon ien im jikin eo eman ñan eok im ajri eo nejum. 

Āliktata in kelet in keej 

Juon kelet ej kōmman ilo juon due process keej (ekoba juon keej ikkijen waween katakin) ejjab 
maroñ bar oktak, ijeḷakin ke jabdewōt bade eo ej pād ilo keej eo (kwe ak jikuul bukwōn) 



30  

emaroñ owar e kelet eo ilo am boktok juon jipel jerbal, āinwot an kōmelele iuṃwin taitol Jipel 
Jerbal ko, Ekoba iien ñan Bael Jerbal ko. 

 
JIPEL JERBAL KO, EKOBA IEN EO ÑAN BAEL JERBAL KO  

Melele ko Rekkā 

Jabdewōt bade (kwe ak jikuul bukwōn) eo ejjab errā kake ta ko emōj loe im kelet in due 
process keej (ekoba juon keej ikkijen waween katakin) ewōr an jiṃwe ñan boktok juon jipel 
jimwe ippāñ kautiej ñan jekjek eo eaar wūnin due process keej. Jerbal eo emaroñ etal ñan juon 
state court of competent jurisdiction (juon state ṃōn ekkajet eo ewōr an ṃaroñ ñan eoroñ taib 
in keej in) ak ilo juon federal district court ilo an jab eḷaak ñan joñan eo ilo kleim eo. 

Joñan ien 

Bade eo (kwe ak jikuul bukwōn) ej boktok jerbal eo ewōr an 90 koḷanta raan jen raan in kelet eo 
an opija in keej eo ñan bael juon lawsuit. 

Eloñlok jerbal ko 

Ilo jabdewōt lawsuit, ṃōn ekkajet: 

1. Ej loe rekoot in jerbal ko; 

2. Eoroñ elaplok kein kamooḷ ilo am kajjitōk ak ilo an jikuul bukwōn eo kajjitōk; im 

3. Kōmmane kelet ko an pedped ion kein kamooḷ im lelok jipañ eo mōn ekkajet ej loe an 
ekkar. 

Iuṃwin jekjek ko rekkar, jipañ ikkijen jiṃwe emaroñ koba karool wonāān private school tuition 
im kōllā wonāān jerbal in jeḷalokjen ko. 

Maroñ eo an district court 

District court ko ilo United States ewōr aer ṃaroñ ñan kantūrol makūtkūt ko rej pād iuṃwin 
Part B ilo IDEA ilo aer jab eḷaak ñan joñan kleim. 

Kajoor in ekkaḷ 

Ejelok men ilo Part B ilo IDEA ej kōmman bwe en ṃo ak kōmman joñan jiṃwe, jerbal, im oktak 
ko rej pād iuṃwin  U.S. Constitution, the Americans with Disabilities Act of 1990, Title V of the 
Rehabilitation Act of 1973 (Section 504), ak federal kakien ko jōt rej kōjbarok jiṃwe ko an ajri 
ro ewōr aer utaṃwe, ijeḷakin ke ṃōkta jen bael juon lawsuit iuṃwin kakien kein ñan kabbok 
jipañ eo ej bar pād iuṃwin Part B ilo IDEA, due process jerbal ko rej kōmeḷeḷe ilōñ rej aikuj in 
kōmman ñan joñan eo enkar aikuj elañe bade eo eaar bael makūtkūt eo iumwin Part B ilo IDEA. 
Ej ṃeḷeḷein kwomaroñ kōmman oktak iuṃwin kakien ko jōt rej tōpar ro rej pād iuṃwin IDEA, ak 
ilo kadu, ñan bōk jipañ iuṃwin kakien ko jōt, kwoj aikuj ṃōkta kōjerbaḷe waween jerbal ko rej 
pād iuṃwin IDEA (waanjoñak., due process abṇōṇō; waween uwaak, ekoba kweiḷok in kabbok 
uwaak; im due process keej jerbal ko) ṃōkta jen kajju lak ñan ṃōn ekkajet. 

WONĀĀN ḶOAR 

Melele ko Rekkā 

Ilo jabdewōt jerbal ak emakūt eo ej pād iuṃwin Part B ilo IDEA, ṃōn ekkajet, ilo an kelet, emaroñ 
lelok 
wonāān ḷoar ko āinwot ṃōttan wonāān ñan eok, elañe kwonij anjo (wiin). 

Ilo jabdewōt jerbal ak emakūt eo ej pād iuṃwin Part B ilo IDEA, ṃōn ekkajet, ilo an kelet, 
emaroñ lelok wonāān ḷoar ko āinwot ṃōttan wonāān anjo State Education Agency ak jikuul 
bukwōn, ñan an kōllā jen ḷoar, elañe ḷoar eo: (a) bael juon abṇōṇō ak keej in ṃōn ekkajet ke 
ṃōn ekkajet eo ej loe an jab jiṃwe, ejelok wūn, ak ejelok pedped; ak(b) wonṃaanlok ñan an 
kōmman lawsuit elikin an lawsuit eo alikkar an jab jiṃwe, ejelok wūnin, ak ejelok an pedped; ak 

Ilo jabdewōt makūtkūt ak jerbal eo ej kōmman iuṃwin Part B ilo IDEA, ṃōn ekkajet eo, ilo kelet 
eo an, emaroñ lelok wonāān ḷoar āinwot ṃōttan wonāān ko ñan juon State Educational Agency 
ak juon jikuul bukwōn eo ej anjo, ñan an kōllā ñan eok ak ḷoar eo am, elañe kajjitōk eo am ñan 
juon due process keej ak keej in ṃōn ekkajet eo ej kōmman tokelik eaar walok ñan jabdewōt 
wūnin eo ejjab jiṃwe, āinwot ñan kōmman poktak, ñan kōmman bwe en wōr rumij lak ilo an 
jab aikuj, ak ñan an kōmman bwe en laplok wonāān jerbal eo ilo an jab aikuj. 

Lelok wonāān ko 

Juon ṃōn ekkajet ej lelok wonāān ḷoar ko āinwot laajrak in: 

1. Kōllā ko rej aikuj pedped ion joñan ko rej kōmman ilo jukjukin pād eo makūtkūt ak 
jijjino eo eaar waloñtak ie ñan kain jerbal ko rekar kōmman. Ejelok boṇōj ak kọọrlok 
ko remaroñ jerbal ilo kobaiki jāān in lelok ko. 

2. Wonāān ḷoar ejjab maroñ in ajej im wonāān ko epāāke remaroñ jab karool wonāāñ ilo 
jabdewōt makūtkūt ak jijjino eo iuṃwin Part B ilo IDEA ñan jerbal ko rekar kōmman 
elikin an juon jeje in koṇ kōmman ñan eok elañe: 

a. Koṇ eo eaar kōmman ilowaan ien eo ej rojāñ iuṃwin Rule 68 of the Federal Rules 
of Civil Procedure ak, ilo keej eo an juon due process keej, ilo jabdweōt iien elaplok 
jen 10 koḷanta raan ṃōkta jen an jijjino eo; 

b. Koṇ ej ejjab bōk ilowaan 10 koḷanta raan ko; im 

c. Mōn ekkajet ak opija in kōmman jerbal in keej ej loe ke jipañ eok ej kab tōprak 
jen eok ejjab lap an jipañ eok jen an koṇ eo iwaj. 

Jokdoon ṃo kein, an iwaj wonāān ḷoar im wonāān ko epāāke emaroñ in kōmman ñan 
eok elañe kwonij anjo im eaar wōr rekar kwalok jiṃwe ko am ilo am ṃakokoun bōk koṇ 
eo. 

3. Wonāān eo emaroñ jab iwaj ikkijen jabdweōt kweiḷok ko an individualized education 
program (IEP) Kumi ijeḷakin ñe kweiḷok eo ej kōmman āinwot juon alikkar in jerbal ko 
ikkijen ak ṃōn ekkajet jerbal. Wonāān ko remaroñ jab etal ñan juon ien kōmman koṇ 
āinwot an kōmeḷeḷe iuṃwin taitōl Kōmman koṇ. 

Juon kweiḷok in kabbok uwaak, āinwot an kōmeḷeḷe iuṃwin taitol Waween Kabbok 
Uwaak, ejjab ḷōmnak juon kweiḷok eo ej kōmman jen an wōr keej ak jerbal ilo mōn 
ekkajet, im ejjab bar ḷōmnak ñan juon ien keej ak ṃōn ekkajet jerbal ñan wūnin  

lelok wonāān ḷoar kein. 

Mōn ekkajet eo ej kadiklok, ilo an ekkar, joñan wonāān ḷoar ko rej lelok iuṃwin Part B ilo IDEA, 
elañe ṃōn ekkajet eo ej loe ke: 

1. Kwe, ak ḷoar eo am, ilo ien jerbal eo ak jijjino, eaar kōmman bwe en rumij lak 
uwaak eo āliktata kake wūnin kōṇōṇō eo ilo ejelok wūnin; 

2. Joñan wonāān ḷoar eo ej melim ñan an etal ej laplok jen joñan wonāān aolep awa ilo 
jukjukin pād eo ñan jerbal ko āinwot jen ḷoar ro ewōr ejja kapeel ko āinwot, āt, im 
iminene; 

3. Joñan ien eo kwar jolok im jerbal in kien ko rekar kōmman rekar lap ilo ad ḷōmnak kake 
jekjek in makūtkūt ak jerbal eo; ak 

4. Ḷoar eo eaar pinej jenkwam eaar jab lelok ñan jikuul bukwōn meḷeḷe ko rekkar ilo due 
process kajjitōk in keej kōjjeḷā eo āinwot an kōmeḷeḷe iuṃwin taitol Due Process 
Abṇōṇōt. 

Botaab, ṃōn ekkajet eo emaroñ jab kadiklok wonāān ko elañe mōn ekkajet ej loe ke state ak 
jikuul bukwōn ear kōmman bwe en rumij ilo ejelok wūnin uwaak eo āliktata ikkijen jerbal eo ek 
eaar jab kōmman juon aikuj iumwin kakien in kōjbarok ko ilo Part B in IDEA. 

MAROÑ AN JIKUULRIJERBAL 

Keej-kake-keej alikkar 

Jikuul rijerbal ro remaroñ ḷōmnak kake jabdewōt jekjek ko rejenolok ñe ej pedped ion keej, ñe 
ej kalikkar jokdoon juon oktak in karōk, kōmman ekkar ñan laajrak in aikuj ko ikkijen katak, ej 
ekkar ñan juon ajri eo ewōr an utaṃwe eo ej rupe juon jikuul kakien ikkijen kakien ko an 
rijikuul. 

Melele ko Rekkā 

Ñan joñan lap eo ke rej bar kōmmane ñan ajri ro ejelok aer utaṃwe, jikuul rijerbal ro remaroñ, 
ñe ejjab laplok jen 10 jikuul raan ko ilo juon wōt iien, bōk juon ajri eo ewōr an utaṃwe im 
rejjab ḷoore kakien eo an rijikuul jen karōk eo aer kio ñan juon jikin jeḷalokjen eo oktak im ekkar, 
juon bar jikin, ak kabojrak an jikuul iuṃwin jōt raan. Jikuul rijerbal remaroñ bar kōmman bwe 
en loñḷok ajri ejjab laplok jen 10 jikuul raan ko ilo juon wōt iien ilo ejja jikuul yiiō eo wōt kake 
jiriḷok ko rejenolok in an ruprup kien, ñe kamakūt ko rejjab kōmman bwe en wōr oktak in karōk 
(lale taitōl eo Ukōt in Karōk Jen Wōt Waween Katakin ñan meḷeḷein). 

Elikin an juon ajri eo ewōr an utaṃwe bōk jen karōk eo an kio iuṃwin 10 jikuul raan ko ilo ejja 
yiiō in jikuul eo wōt, jikuul bukwōn eo ej aikuj, ilo jabdewōt raan in kamakūt ilo jikuul yiiō eo, 
lelok jerbal ñan joñan eo ej aikuj iuṃwin taitōl eo ediklok Jerbal ko. 

Elaplok maroñ 

Elañe ṃwil eo eaar jab ḷoore rijikuul kakien eaar jab walok jen utaṃwe eo an ajri eo (lale taitol 
eo diklok Kalikkar kōttōpar im oktak in karok jen waween katakin enij laplok jen 10 jikuul raan 
ilo juon iien, jikuul rijerbal remaroñ kōjerbaḷe waween katak ko ñan ajri eo ewōr an utaṃwe ilo 
ejja waween eo wōt im ñan joñan iien eo wōt āinwot an nej kar ñan ajri ro ejelok aer utaṃwe, 
ijeḷakin ke jikuul eo ej aikuj lelok jerbal ko ñan ajri eo āinwot an kōmeḷeḷe ilal iuṃwin Jerbal ko. 
IEP Kumi eo an ajri eo ej kalikkar jikin jeḷalokjen eo oktak ñan jerbal rot kein. 

 
JERBAL KO 

Juon jikuul bukwōn ej aikuj wōt ñan lelok jerbal ko ñan juon ajri eo ewōr an utaṃwe im emōj 
bōk jen karōk eo an eaar pād ie iuṃwin 10 jikuul raan ak ietlok ilo jikuul yiiō eo, elañe ej lelok 
jerbal ko ñan juon ajri eo ejelok an utaṃwe im emōj bar kamakūt i. Jerbal ko rej aikuj etal ñan 
juon ajri eo ewōr an utaṃwe im emōj kamut jen karōk eo eaar pād ie emaroñ in etal juon an 
bar jikin jeḷalokjen eo oktak. 

JERBAL KO ÑE EJ ITOK ÑAN KATAKIN AJRI RO EWŌR AER UTAṂWE 

Juon ajri eo ewōr an utaṃwe im emōj kamakūt jen karōk eo an ajri eo eaar kōmman iuṃwin 
elaplok jen 10 jikuul raan im ṃwil eo ejjab juon alikkar in utaṃwe eo an ajri eo (lale taitōl eo 
ediklok, Alikkar in kōttōpar) ak wōn ej emakūt iuṃwin jekjek aorōk ko (lale taitol eo ediklok, 
Jekjek aorōk ko) rej aikuj: 

1. Wonṃaanlok ilo aer bōk jerbal in jeḷalokjen ko (wōr aer jeḷalokjen eo ejelok wonāān im 
ekkar), im ñan kotlok an ajri eo wonṃaanlok ilo an bōk kilaaj ko ekkā bōk, jokdoon ilo 
juon bar jikin (emaroñ in juon jikin jeḷalokjen eo oktak), im ñan wonṃaanlok ilo an 
tōpar kōttōpar ko emōj kwalok ilo IEP eo an ajri eo; im 

2. Bōk, ilo an ekkar, juon teej in ṃwil eo ej jerbal, im jerbal in lale ṃwil ko im kōmman 
oktak, ko rej karok ñan kōṇōṇō kake ṃwil eo ejjab jiṃwe bwe en jab bar walok 
tokelik. 

Elikin an juon ajri eo ewōr an utaṃwe emakūt jen ijo rekar karōk ñan e iuṃwin 10 jikuul raan 
ko ilo ejja jikuul yiiō eo wōt elañeemakūt eo ej ñan 10 jikuul raan ko ilo juon wōt iien ak 
ediklok im elañe emakūt eo ejjab juon oktak in karōk (lale meḷeḷein ilal), innemjikuul rijerbal, ilo 
aer jerbal ippān juon iaan rikaki ro an ajri eo, kalikkar joñan eo jerbal ko rej aikuj ñan kotlok an 
ajri eo wonṃaanlok ilo an bōk kilaaj aorōk ko, jokdoon ilo juon bar jikin, im ñan wonṃaanlok 
ilo aer tōpar kōttōpar ko ilo IEP eo an ajri eo. 

Elañe emakūt eo ej juon oktak in karōk (lale taitol eo, Ukōt in Karōk Jen Wōt Waween Katakin), 
IEP Kumi eo an ajri eo rej kalikkar jerbal ko rekkar ñan kotlok an ajri eo wonṃaanlok ilo an pād ilo 
katak ko ekka bōk, jokdoon ilo juon bar jikin (emaroñ juon bar jikin jeḷalokjen oktak), ñan 
wonṃaanlok ilo aer tōpar kōttōpar ko ilo IEP eo an ajri eo. 

 
ALIKKAR IN KŌTTŌPAR 

Ilowaan 10 jikuul raan in jabdewōt kelet ñan ukōt karōk eo an juon ajri eo ewōr an utaṃwe jen 
an jab ḷoore juon kakien an rijikuul (ijeḷakin kamakūt eo ej 10 jikuul raan ko ilo juon wōt iien ak 
ediklok im ejjab kōmman bwe en oktak karōk), jikuul bukwōn, kwe, im ro jot uwaan IEP Kumi 
eo rekkar (āinwot an alikkar jen eok im jikuul bukwōn eo) ej aikuj etale aolep melele ko rekkar 
ilo bael eo an rijikuul eo, ekoba IEP eo an rijikuul eo, jabdewōt etale ko an rikaki, im melele ko 
jōt rekkar rej iwaj ñan eok ñan kalikkar: 

1. Elañe bōd eo ilo kajjitōk eaar kōmman jen, ak wōr an jeṃjera eo ej kajju im epāāke, 
utaṃwe eo an ajri eo; ak 

2. Elañe bōd eo ilo kajjitōk eaar jemḷokin in an jikuul bukwōn eo jab maroñ 
kobaiki IEP eo an ajri eo. 

Elañe jikuul bukwōn, kwe, im ro jōt rekkar uwaak IEP Kumi eo an ajri eo kalikkar ke ejelok iaan 
jekjek ko rekar tōprak, bōd eo ej aikuj in alikkar ke eaar walok jen utaṃwe eo an ajri eo. 

Elañe jikuul bukwōn, kwe, im ro jōt uwaan IEP Kumi eo an ajri eo rekkar rej kalikar ke bōd eo 
ilo kajjitōk eaar alikkar in an jikuul bukwōn eo jab maroñ kobaiki IEP eo, jikuul bukwōn ej aikuj 
bōk jerbal eo emokajtata ñan kajiṃwe mojno ko. 

Alikkar ke ṃwil eaar walok jen utaṃwe an ajri eo 

Elañe jikuul bukwōn, kwe, im ro jot uwaan IEP Kumi eo rekkar rej kalikkar ke 
bōd eo eaar walok jen utaṃwe eo an ajri eo, IEP Kumi eo ej aikuj jabdewōt iaan: 

1. Kōmmane juon teej in ṃwil, ijeḷakin ñe jikuul bukwōn eaar kōmmane juon teej in ṃwil 
ṃōkta jen ṃwil eo eaar jemlok ilo oktak in karōk eo eaar walok, im kōmmane juon 
būlāān in kōmman oktak ñan ṃwilin ajri eo; ak 

2. Elañe juon būlāān in kōmman oktak ñan ṃwil emōj an kar kōmman, lale būlāān in 
kōmman oktak ñan ṃwil eo, im ukōte, ilo an aikuj, ñan kwalok ṃwil eo. 

Ijeḷakin ilo an kōmelele ilal iuṃwin taitol eo ediklok Jekjek aōrok ko, jikuul bukwōn ej aikuj 
karool ajri eo nejum ñan karok eo eaar emakūt jen e, ijeḷakin ñe kwe im bukwōn eo ej errā ñan 
ukōt karōk eo an āinwot ṃōttan oktak in būlāān in kōmman oktak ilo mail. 

Jekjek aorōk ko 

Jokdoon ṃwil eo eaar walok jen utaṃwe eo an ajri eo nejum ak jab, jikuul rijerbal remaroñ 
kamakūt juon rijikuul ñan juon bar jikin jeḷalokjen oktak (āinwot an alikkar jen IEP Kumi eo an 
ajri eo nejum) lak ñan 45 jikuul raan ko, elañe ajri eo nejum: 

1. Ej bōkkāwūdik (lale meḷeḷein ilal) ñan jikuul ak ewōr an ṃaanpā ilo jikuul, ilo ion 
bwidej eo an jikuul, ak ilo juon būrokraaṃ an jikuul eo iuṃwin lale eo an SEA ak juon 
jikuul bukwōn; 

2. Ewōr an ak ej kōjerbaḷe wūno ko rekajoor im reṃo (lale meḷeḷein ilal) ak wia kake ak ej 
wia kake wūno ko rekajoor (lale meḷeḷein ilal), ilo an pād ilo jikuul, ilo ion bwidej eo an 
jikuul, ak ilo juon būrokraaṃ an jikuul eo iuṃwin lale eo an SEA ak juon jikuul bukwōn; 
ak 

3. Emōj an kōmman jorrāān ko rellap ilo enbwinnin juon armej (lale meḷeḷein ilal) ilo jikuul, 
ilo an pād ilo jikuul, ilo ion bwidej eo an jikuul, ak ilo juon būrokraaṃ an jikuul eo iuṃwin 
lale eo an SEA ak juon jikuul bukwōn; 

Kōmelele ko 

Wūno ko rekajoor ej meḷeḷein juon wūno eo ej alikkar āinwot an pād iuṃwin chedules I, II, III, 
IV, ak V ilo jekjen 202(c) ilo Controlled Substances Act (21 U.S.C. 812(c)). 

Wūno ko rej ṃo ej meḷeḷein juon wūno kajoor; ak ejjab kobaiki juon wūno eo ekajoor im juon 
armej emaroñ kōjerbale ilo an jab ruprup kien ak jerbal iuṃwin lale eo an juon rijerbal in 
ājmour ak ej jerbal iuṃwin juon bar maroñ iuṃwin Kakien eo ak iuṃwin jabdewōt bar meḷeḷe ilo 
federal kien. 

Jorrāān ko rellap ilo enbwin ewōr an meḷeḷein naan eo “jorrāān ko rellap ilo enbwin” iuṃwin 
paragraph 
(3) ilo subsection (h) ilo section 1365 jen title 18, United States Code.. 

Ṃaanpa ewōr an meḷeḷe iuṃwin naan eo “ṃaanpa kauwōtata” iuṃwin paragraph (2) ilo 
subsection eo kein kajuon (g) ilo section 930 jen title 18, United States Code. 

Kōjjeḷā 

Ilo raan eo ej kōmman kelet in kamakūt im ej juon oktak in karōk eo an ajri eo nejum jen wōt an 
rup juon kakien an rijikuul, jikuul bukwōn eo ej aikuj kōjjeḷā ki eok kake kelet eo, im lewaj ñan eok 
juon kōjjeḷā in kakien in kōjbarok. 

 
OKTAK INKARŌK JEN  MWIL KO 

Kamakūt ajri eo nejum ewōr an utaṃwe jen karōk in jeḷalokjen eo am kio ej juon 
oktak in karōk elañe: 

1. Kamakūt eo ej ñan elaplok jen 10 jikuul raan ilo juon wōt iien; ak 

2. Ajri eo nejum eaar leakḷok ñan eloñ kamakūt im rej kwalok juon joñak kinke: 

a. Joñan kamakūt ko rej tōpar elaplok jen 10 jikuul raan ilo juon jikuul yiiō; 

b. Ṃwilin ajri eo ej āinwot ṃwilin ajri eo ilo 
jiriḷok ko rekar walok ilo kamakūt ko; 

c. Jen jekjek ko relaplok āinwot joñan aitokin kajojo emakūt, joñan ien eo ajri eo 
nejum eaar kamakūt, im joñan etolok in ien emakūt ko ñan doon. 

Jokdoon joñak in kamakūt ko rej kōmman bwe en oktak karōk eo ej alikkar pedped ion keej jen 
jikuul bukwōn im, elañe aod, ej aikuj etaale ilo due process im jerbal ko ilo mōn ekkajet. 

 
ALIKKAR IN JIKIN 

Individualized education program (IEP) Kumi eo ej kalikkar juon bar jikin jeḷalokjen ñan 
kamakūt im rej oktak in karōk , im kamakūt iuṃwin taitol ko ediklok Elaplok maroñ im Jekjek 
aorōk ko. 

 
OWAR 

Melele ko Rekkā 

Kwomaroñ kajjitōk juon due proces keej (lale taitōl Due Process Abṇōṇō Waween Jerbal ko) 
elañe kwojjab errā kake: 

1. Jabdewōt kelet ikkijen karōk eo eaar kōmman iuṃwin kilen katakin kein; ak 

2. Alikkar in kōttōpar ej kōmelele lōñ. 

Jikuul bukwōn emaroñ kajjitōk juon due process abṇōṇō (lale ijo lōñ) elañe ej tōmak ke lale 
karōk eo an ajri eo kio emaroñ jemlok ilo an wōr jorrāān ñan ajri eo nejum ak ro jōt. 

Ṃaroñ eo an juon opija in keej 

Juon opija in keej eo ej tōpar aikuj ko rej kōmeḷeḷe iuṃwin taitol eo ediklok impartial opija in 
keej ej aikuj kōmmane due process keej eo im kōmmane juon kelet. Keej opija eo emaroñ: 

1. Karool ajri eo nejum ewōr an utaṃwe ñan juon karok eo ajri eo nejum eaar emakūt jen 
e elañe opija in keej eo ej kalikkar ke emakūt eo ear walok jen an jab ḷoore aikuj ko rej 
kōmeḷeḷe iuṃwin taitōl Maroñ eo an Jikuul Rijerbal, ak ke ṃwilin ajri eo nejum eaar 
walok jen utaṃwe eo an ajri eo; or 

2. Ortar juon oktak in karōk ñan ajri eo nejum ewōr an utaṃwe ñan juon jikin jeḷalokjen eo 
oktak im ekkar ñan an jab laplok jen 45 jikuul raan elañe opija in keej eo ej kalikkar ke 
dāpij karōk eo an ajri eo nejum kio emaroñ jemlok ilo an wōr jorrāān ñan ajri eo ak ñan 
ro jōt. 

Kōl in keej kein remaroñ elij, elañe jikuul bukwōn ej tōmak ke karool ajri eo nejum ñan karōk eo 
jinoin emaroñ jemlok ilo an wōr jorrāān ñan ajri eo nejum ak ñan ro jōt. 

Jabdewōt iien am ak an jikuul bukwōn bael juon due process abṇōṇō ñan kajjitōk keej rōt in, juon 
keej emaroñ in kōmman im ej tōpar aikuj ko rej kōmelele iuṃwin taitol Due Process Abṇōṇō 
Jerbal ko im Keej ko ikkijen Due Process Abṇōṇō, ijeḷakin ñe ej āinwot in: 

1. SEA ak jikuul bukwōn ej aikuj karok ñan an kōmman juon due process keej eo emokaj an 
kōmman, eo ej aikuj in walok ilowaan 20jikuul raan in raan eo keej eo ej kajjitōko im 
aikuj in jemlok ilo juon alikkar ilowaan 10jikuul raan elikin keej eo. 

2. Ijeḷakin ñe kwe ak jikuul bukwōn eo ej errā ilo jeje ñan jolok kweiḷok eo, ak errā in 
kōjerbaḷe waween kōmman koṇ, juon kweilok in kōmman kelet ej aikuj in kōmman 
ilowaan jimjuonkoḷanta raan in an iwaj kōjjeḷā in due process abṇōṇō. Keej eo emaroñ 
wonṃaanlok ijaḷakin ñe jekjek eo emōj an uwaak im bade ko jimoor rej ṃōṇōṇō 
ilowaan 15koḷanta raan in an etal due process abṇōṇō. 

Kwe ak jikuul bukwōn emaroñ owar e kelet eo ilo juon due process keej eo ej mokaj kōmmane 
ilo ejja waween eo wōt ñan kelet ko ilo due process kelet ko jōt (lale taitol Owar). 

 
KAROK ILO IIEN OWAR KO 

Ñe, āinwot an kōmeḷeḷe iloñ, kwe ak jikuul bukwōn eo ej bael juon due process abṇōṇō epāāke 
jekjek ko ikkijen katakin, ajri eo nejum ej aikuj (ijeḷakin ñe kwe im ODE ak jikuul bukwōn ej 
errā) pād wōt ilo jikin jeḷalokjen eo oktak ilo an kottar kelet eo an opija in keej eo, ak ñan ñe 
ien eo enij jemlok ñan kamakūt āinwot an pād ilo im kōmeḷeḷe iuṃwin taitol Maroñ eo an 
Jikuul Rijerbal, jabdewōt eo ej walok ṃōkta. 

 
KŌJBAROK KO ÑAN AJRI RO REJJAB KŌKAR ÑAN SPECIAL EDUCATION IM JERBAL KO EPAAKE 

Melele ko Rekkā 

Elañe ejañin alikkar an ajri eo nejum kōkar ñan special education im jerbal ko epāāke im ejjab 
ḷoore kakien ko an rijikuul, ak jikuul bukwōn eaar jellā (āinwot an alikkar ilal) ṃōkta jen ṃwil eo 
im katakin eo kōmman, ke ajri eo eaar juon ajri eo ewōr an utamwe, innem ajri eo nejum 
emaroñ kōjerbaḷe jabdewōt ian kōjbarok ko rej kōmeḷeḷe ilo kōjjeḷā in. 

Pedped ion jeḷalokjen ikkijen waween katakin 

Juon jikuul bukwōn enij ḷōmnak ewōr an jeḷalokjen ke ajri eo nejum ej juon ajri eo ewōr an 
nañinmej elañe, ṃōkta jen ṃwil eo eaar boktok katakin eo eaar walok: 

1. Kwar kwalok am abṇōṇō ilo jeje ñan rijerbal ro rej bōk eddo ak rijerbal ro loñ ilo 
agency in jeḷalokjen eo ekkar, ak ñan rikaki eo an rijikuul eo nejum ke ajri eo nejum ej 
aikuj special education im jerbal ko epāāke; 

2. Kwar kajjitōk juon etaaḷe eo ej epāāke kōkar ñan special education im jerbal ko 
epāāke iuṃwin Part B ilo IDEA; ak 

3. Rikaki eo an ajri eo nejum ak jikuul bukwōn rijerbal rekar kwalok abṇōnō ko rejenolok 
kake juon joñak in ṃwil eo ej walok jen ajri eo nejum ñan jikuul bukwōn director eo an 
special education ak ñan rijerbal ro jōt rej pād tuloñ an jikuul bukwōn eo. 

Jenolok ko 

Juon jikuul bukwōn eban kar wōr an ḷōmnak in wōr an jeḷalokjen in elañe: 

1. Kwar jab kotlok juon etale in ajri eo ak kwar ṃakokoun bōk special education 
jerbal ko; ak 

2. Ajri eo nejum emōj an etaaḷe im alikkar ke ejjab juon ajri eo ewōr an utaṃwe iuṃwin 
Part B ilo IDEA. 

Jekjek ko rej jerbal elañe ejelok wūnin jeḷalokjen 

Elañe ṃōkta jen bōk buñtōn in katakin ko nae ajri eo nejum, juon jikuul bukwōn ejelok an 
jelalokjen ke ajri eo nejum ej juon ajri eo ewōr an utaṃwe, āinwot an kōmeḷeḷe iloñ iuṃwin 
taitol ko redik Wūnin jeḷalokjen ñan jekjek in katakin ko im Jenolok ko, ajri eo nejum emaroñ 
in aikuj ḷoore buñtōn in katak ko rej jerbal ñan ajri eo ejelok aer utaṃwe im rej kwalok ṃwil ko 
āinwot.  

Botaab, elañe juon kajjitōk ej kōmman ñan etale ajri eo nejum ilo iien eo ajri eo nejum ej aikuj 
ḷoore buñtōn in katak ko, etale eo ej aikuj in kōmman ilo juon jekjek eo emokaj. 

Ñan ñe etale eo ej dedelok, ajri eo nejum ej pād wōt ilo karōk in jeḷalokjen eo ej kōmman jen 
rijerbal in jikuul, eo emaroñ koba bojrak iuṃwin jot raan ak jolok an bōk jerbal in jeḷalokjen ko. 

Elañe ajri eo ej alikkar an juon ajri eo ewōr an utaṃwe, ilo ad ḷōmnak kake meḷeḷe ko jen etale 
eo ej kōmman jen jikuul bukwōn, im melele ko rej etal jen eok, jikuul bukwōn ej aikuj in lelok 
special education im jerbal ko epāāke ekkar ñan Part B ilo IDEA, ekoba aikuj in katakin ko rej 
kōmeḷeḷe ilōñ. 



40  

LEAKLỌK  ÑAN IM JERBAL JEN RIJERBAL IN KIEN IM MŌN EKKAJET KO 
 

Part B ilo IDEA ejjab: 

1. Kabojrak juon agency jen an ripoot juon bōd eo eaar kōmman jen juon ajri eo 
ewōr an utaṃwe ñan rijerbal ko rekkar; ; ak 

2. Bobrae state kien im rijerbal ro ilo jikin ekkajet jen aer kōjerbaḷe eddo ko aer 
ippān federal im state kien ñan bōd ko rekar kōmman jen juon ajri eo ewōr an 
utaṃwe. 

An ajej rekoot ko 

Elañe juon jikuul bukwōn rej reboot juon bd eo eaar kōmman jen juon ajri eo ewōr an utaṃwe, 
jikuul bukwōn eo: 

1. Ej aikuj lale bwe kape in special education im ṃwil eo an ajro eo rej etal ñan an rijerbal 
ro agency eo ej ripoot bōd eo ñan i lali; im 

2. Emaroñ lelok kape in special education im ṃwil rekoot ko an ajri eo ñan 
joñan eo ej kotlok iuṃwin Family Educational Rights and Privacy Act (FERPA). 

MELELE KO REKKĀ 
Part B in IDEA ejjab aikuj an juon jikuul bukwōn kōllā wonāān jeḷalokjen, ekoba special 
education im jerbal ko epāāke, an ajri eo nejum ewōr an utaṃwe ilo juon private school ak 
jikin katak elaṇe juon jikuul bukwōn eaar kōmman juon free appropriate public education 
(FAPE) bwe en bellok ñan ajri eo nejum im kwoj kelet ñan likūt ajri eo ilo juon private school ak 
jikin katak. Botaab, jikuul bukwōn eo private school eo ej pād ie ej aikuj kobaiki ajri eo nejum 
ippāñ armej ro aikuj ko aer rej kōṇōṇō kake iuṃwin Part B melele ko ikkijen ajri ro emōj aer 
karōk jen pārōn ro aer ilo juon private school iuṃwin 34 CFR §§ 300.131 lak ñan 300.144. 

Karool wonāān private school 

Elañe ajri eo nejum eaar bōk special education im jerbal ko epāāke iuṃwin maroñ eo an juon 
jikuul bukwōn, im kwoj kelet in kadeḷoñ ajri eo nejum ilo juon private preschool, elementary 
school, ak secondary school ilo an ejelok melim ak leaklok jen juon jikuul bukwōn, juon opija in 
ṃōn ekkajet ak keej emaroñ aikuj an agency eo karool waj wonāān deḷoñ eo ñe opija in ṃōn 
ekkajet ak keej ej loe ke agency eo ear jab kōmman bwe juon free appropriate public education 
(FAPE) en etal ñan ajri eo nejum ilo juon ien eo eman joñan ṃōkta jen an deḷoñ im ke karōk eo 
ej ittino ekkar. Juon opija in keej ak ṃōn ekajet emaroñ bar loe karōk eo am ñan an ekkar, 
jokdoon ñe karok eo ejjab tōpar state jekjek ko rej jerbal ñan jeḷalokjen eo ej etal jen SEA im 
jikuul bukwōn. 

Jemḷọk ikkijen karool wonāān 

Karool wonāān ilo an kōmeḷeḷe ilo paragraph eo iloñ emaroñ diklok ak jab tōprak: 

1. Elañe: (a) Ilo individualized education program (IEP) kweiḷok eo eliktata kwar pād ie 
ṃōkta jen am bōk ajri eo nejum jen eo an kien, kwar jab kōjjeḷā ki IEP Kumi eo ke kwar 
ṃakokoun bōk karōk eo jikuul bukwōn eo ear kōtmane ñan lelok FAPE ñan ajri eo 
nejum, ekoba kwalok abṇōṇō ko am im konan eo am ñan kadeloñ ajri eo nejum ilo juon 
private school ilo an kien kōllā; ak (b) Ilo diktata 10 peejnej raan ko (ekoba jabdewōt 
holiday ko rej walok ilo juon peejnej raan) ṃōkta jen bōk ajri eo nejum jen jikuul an 
kien, kwar jab lelok kōjjeḷā ilo jeje ñan jikuul bukwōn kake meḷeḷe eo; 

2. Elañe, ṃōkta jen am bōk ajri eo nejum jen jikuul an kien, jikuul bukwōn ear lelok kōjjeḷā 
in jeje ñan eok konan eo an ñan etale ajri eo nejum (ekoba juon jeje in wūnin etale eo 
eaar ekkar im wōr wūnin), ak kwar jab kōmman bwe ajri eo en maroñ pād ilo etale eo; 
ak 

3. Elikin an juon iṃōn ekkajet loe ke jerbal ko am ejelok kar 

wūnin. Botaab, wonāān karool wonāān: 

AIKUJ KO ÑAN KAROK JEN PĀRŌN AN AJRI IN PRIVATE SCHOOL KO ILO AN 
KIEN KŌLLĀ 

1. Ejjab aikuj in diklok ak jab tōprak ñan kwalok kōjjeḷā eo ñe: (a) Jikuul eo eaar 
bobrae eok jen lelok kōjjelā; (b) Kwar jab bōk kōjjeḷā ikkijen eddo eo am ñan 
lelok kōjjeḷā eo ej kōmeḷeḷe ilōñ; ak (c) Loore aikuj ko iloñ ekkā an nej jemlok ilo 
an kōmman metak ñan ajri eo nejum; im 

2. Emaroñ, ilo an jikin ekkajet ak juon opija in keej jella, jab diklok ak jab tōprak ñan am 
jab lelok kōjjeḷā eo ej aikuj elañe: (a) Kwojjab maroñ in jeje ak riot ak jab maroñ jeje ilo 
Kajin Pālle; ak (b) Ḷoor aikuj eo iloñ emaroñ nej jemlok ilo an lap kokkure kōlmanlokjen 
eo an ajri eo nejum. 

